
Mawu Oyamba 
Chimodzi mwa zotsutsa zokhudza mtima kwambiri zomwe 
zimapangidwa ndi Chikhristu ndi kusowa mgwirizano, makamaka 
pankhani ya ziphunzitso zake. Komabe pafupifupi chipembedzo 
chilichonse chachikhristu chimanena kuti zikhulupiriro zawo 
zinakhazikitsidwa pa Baibulo, nanga n’chifukwa chiyani kuli kusiyana 
kotereku? Nzotheka bwanji kuti ena amene amanena kuti 
akutsogoleredwa ndi Malemba Opatulika amakhulupirira kuti Sabata liri 
Loweruka, pamene ena amakhulupirira kuti liripo Lamlungu, ndipo 
ngakhale ena amaganiza kuti ndi tsiku lirilonse? Si tsiku lokha la 
mapemphero; pali kusiyana mfundo pafupifupi pa chiphunzitso 
chirichonse mu Chikhristu. Kodi kusiyana konseku kumachokera kuti? 
Pali zifukwa zosiyanasiyana, koma makamaka kusiyana kumeneku 
kukukhalapo chifukwa si Akhristu onse amanga pa dongosolo limodzi la 
kumasulira, ngakhale akugwiritsa ntchito zolemba zomwezo. 
Zikuwoneka kuti pamene tiwerenga Baibulo lathu timalisefa kupyolera 
mu lingaliro lakale ladziko, kulimasulira kupyolera mu malingaliro athu. 
Kodi vuto limeneli lingathetsedwe? 

Aliyense wongoyang’ana mwachisawawa za dziko lachipembedzo 
akhoza kuona kusiyanaku kwambiri. Moyo umene umamva ludzu 
umafunsa kuti: Choonadi chiri kuti? Ngati ife tikuvomereza kuti Baibulo 
ndi Mawu a Mulungu, sitiyenera kuzinyenga tokha monga anachitira 
Pilato1. Malemba sali chiwonetsero monga masiku ano. Amadzinenera 
mwadongosolo kuti Mawu a Mulungu ndi choonadi2, kuti umunthu wa 
Yesu ndiye choonadi3, ndi kuti Baibulo limafotokoza chifukwa chake 
dziko lathu momwe liri komanso zolinga za Mulungu kwa ilo.4 Pali malo 
amene tingadziwe choonadi. Tiyeni tibwereze lingaliro iri ndi 
kulikhulupirira: tikhoza kudziwa choonadi.  

 
1 Yohane 8:38 
2 Yohane 17:17 
3 Yohane 14:6 
4 Yesaya 46:9 

“Njira ya olungama iri ngati kuunika kowala, kumene kumawala 
kwambiri mpaka tsiku langwiro”5. Ndime iyi ikutiuza kuti pali 
ndondomeko yomwe ikukhudzidwa ndi kupita patsogolo kapena 
kuwonjezeka kwa kuunika6, mpaka tsiku liri langwiro. Mwa zokumana 
nazo zathu timadziwa moyo umenewu ndi ndondomeko yokhazikika 
yophunzirira, ndikuukhala bwino, ukhoza kukhala omvetsetsedwa 
mowonjezera bwino. Malemba amati:  

Miyambo 23:23 Gula choonadi, osachigulitsa; Komanso nzeru, ndi 
malangizo, ndi luntha.  

Tikauzidwa kuti tiyenera “kugula choonadi”, zikulozera kwa ife kuti 
tisiye chinachake. Ichi chitha kukhalanso chifukwa china chake pali 
kusiyana kwakukulu pankhani ya zikhulupiriro m’dziko lachikhristu - 
sitinachotsepo kanthu kena tiyenera kuchotsa. Mkati mwa Babulo wotere 
(chisokonezo)7, tingathe kudziwa bwanji zomwe ziri zofunika komanso 
zomwe ziri zosafunikira? 

Ponseponse, timamva anthu akunena kuti: “Kristu8 ali pano!” Koma 
timamva m’Malemba kuyitanira:  

Chivumbulutso 18:4Ndipo ndinamva mawu ena ochokera 
kumwamba, kuti, “Tulukani mwa iye, anthu anga, kuti musakhale 
wogawana nawo machimo ake, ndi kuti musalandireko ya miriri 
yake.”  

Malemba amatisonyeza kuti Mulungu akuitana anthu ake kuti atulukemo 
mu Babulo, kunja kwa chisokonezo. Chisokonezo chimatipangitsa ife 
kukhala otenga nawo gawo la machimo a Babulo; ichi ndi chomwe 
chikutanthauza kukhala mu Babulo. Ngakhale ndife odzipereka, ngati ife 
tiri mu chisokonezo tidzakhala ogawana nawo machimo. Mulungu 
amaitana anthu ake kuti adziwe choonadi, mpaka pomwe angafike 
kunenedwa za iwo: “M’kamwa mwawo simunapezeke chinyengo”9. Ndi 

 
5 Miyambo 4:18 
6 Salimo 119:105 
7 Genesis 11:9 
8 Mateyo 24:23 
9 Chivumbulutso 14:5 

kuyitanira kwa Mulungu, kotero ndi zotheka, kwa aliyense wa ife 
kuchokamo mu Babulo. Ndi lonjezo la Mulungu kutipulumutsa ku 
bomali. Mulungu amafuna kutifikitsa pamulingo odziwa choonadi. 
Afuna kuti timudziwe Yesu, tikhale ndi Yesu,10 chifukwa Iye ndiye 
choonadi. 

Koma pali zikhulupiriro zambiri zosiyanasiyana, ndipo mwachiwonekere 
zonsezo zikuchokera m’Baibulo, ndiye tingadziwe bwanji chimene chiri 
choona? Ndipo ndingadziwe bwanji choonadi pamene ndikupeza 
zotsutsana mu Baibulo? 

Apa ndi pamene mfundo, kapena malamulo, omasulira amafunikira. 
Mmene timawerengera Baibulo zimapangitsa kusiyana kwambiri. Ziri 
zochititsa chidwi kuti Paulo akutilangiza kugawa moyenerera Mawu a 
choonadi11 - izi zikutanthauza kuti tiri pachiwopsezo chogawa 
molakwika. Kotero Mawu a Choonadi amasamaliridwa bwanji 
moyenera? Kuti tiyankhe mafunsowa, tiyenera kulowa mu Baibulo 
ndikuwona momwe limazifotokozera lokha. Tiyeni tiwerenge ndime 
zotsatirazi: 

Luka 10:25Ndipo taonani, wachilamulo wina anayimirira; 
namuyesa Iye, nanena, “Mphunzitsi, ndidzalowa moyo wosatha 
ndi kuchita chiyani?” 26Ndipo Iye anati kwa iye: “M’chilamulo 
munalembedwa chiyani? Uwerenga bwanji?” 

Powerenga, tikuwona zotsatirazi: Funso ndirokudza chiyani? Ndi za 
momwe tingapezere moyo wosatha, mutu wofunikira kwambiri. Yankho 
la Yesu limagwirizana mwachindunji ndi kuwerenga ndi kumvetsa 
Malemba12, komanso ndondomeko yodziwira Mulungu ndi Yesu13.  

Kachiwiri, ndani akufunsa? Wachilamulo wina - katswiri mu kumasulira 
Baibulo! Ayenera kudziwa za izi, sichoncho?  

 
10 Yohane 3:16; Agalatiya 4:6 
11 2 Timoteo 2:15 
12 Yohane 5:39 
13 Yohane 17:3 

Chachitatu, n’chifukwa chiyani funsoli linafunsidwa? Linafunsidwa ndi 
cholinga choyesa Yesu. Wachilamulo anali ndi yankho kale; iye 
ankaganiza kuti ankadzidziwa. Sanapite kwa Yesu kuti aphunzire, koma 
kuyesa Iye.  

Ndipo pomalizira pake, kodi Yesu anayankha bwanji? Anayankha ndi 
mafunso awiri. Iye analondolera Wachilamuloyo ku Malemba pamene 
anafunsa kuti: “M’chilamulo munalembedwa chiyani?” Ndiyeno Iye 
analondolera funso kwa wowerenga Malemba, pamene Iye anafunsa kuti: 
“Uwerenga bwanji?” Yesu sanatchulepo akatswiri odziwika bwino a 
tsikulo. M’malo mwake, akukhazikitsa ulamuliro wa Baibulo. Ndiyeno, 
Iye akufunsa wowerenga kuti, “Umawerenga bwanji?” - monga 
“umamasulira bwanji zomwe ukuwerenga?” 

Ndiyeno timawerenga bwanji? Pamene ife tipita kwa Yesu, ndi pamene 
ife tipita ku Malemba, timapita ndi chifukwa chotani? Kodi cholinga cha 
mtima n’chiyani? Kodi timagawa moyenerera bwanji Mawu a choonadi? 
Pa izi tikhalapo potsatira. Tidzalemba zomwe zimamveka ngati mfundo 
zofunikira za kumasulira. 

Koma tisanayambe kukumba, tiyenera kufotokoza mfundo zingapo. 
Choyamba, mndandanda wotsatira wa malamulo omasulira 
sunapangidwe mokwanira mnjira yofufuzira. Sikuti malamulo onse 
omasulira ali m’gululi. Komabe dongosolo lirironse la kumasulira 
Baibulo liyenera kuphatikiza, monga maziko ake, malamulo omwe 
adzapangidwe apa. Pomaliza, mndandanda womwe waperekedwa pano 
siwopangidwa ndi ine ndekha. Mfundo zake zafotokozedwa m’Baibulo 
lenilenilo, ndi malamulo achidule omasulira a William Miller, monga 
mlembi wa kabukuka amawamvetsera. 

Lamulo loyamba 
Lemba lirilonse analiuzira Mulungu. Monga ana a Mulungu, tiyenera 
kuvomereza zonse zimene Mawu Ake anena. Sitiyenera kutenga ndi 
kusankha choonadi chomwe timakonda kutsatira ndi chomwe ife 
tingachinyalanyaze. Baibulo lonse ndi choonadi. Sichoonadi chonse ayi, 
chifukwa sichoonadi chiri chonse chimavumbulutsidwa, koma uthunthu 
wa Baibulo ndi choonadi. Tiyeni tionenso ndime zina zimene 
zimamveketsa mfundoyi: 

2 Timoteyo 3:15-17 
15Ndipo kuyambira ubwana wako wadziwa malemba opatulika, 
amene angathe kukupatsa nzeru kufikira chipulumutso kudzera 
chikhulupiriro chimene chiri mwa Khristu Yesu. 16Malemba onse 
aperekedwa ndi kuuzira kwa Mulungu, ndipo ngopindulitsa pa 
chiphunzitso, chitsutsano, kuwongolera, kulangiza m’chilun-
gamo: 17Kuti munthu wa Mulungu akhoza kukhala wangwiro, 
wokonzeka bwino ku ntchito zonse zabwino. 

Malemba ali okhoza kutipanga ife anzeru kufikira chipulumutso. 
Chipulumutso kuchokera ku chiyani? Chipulumutso cha miyoyo yathu14 
ku moto wosatha15. Chipulumutsochi ndi cholinga ndi zotsatira zomaliza 
za chikhulupiriro, chimene chiri mwa Yesu Khristu. Malemba onse 
anauziridwa ndi Mulungu. Onse zikutanthauza onse. Palibe chirichonse 
m’Malemba chomwe chisiyidwa. 

Kodi Malemba ndi a chiyani? Apatsidwa kwa ife kuti munthu wa 
Mulungu akhoza kuyeretsedwa ndi kupangidwa kukhala wangwiro16 - 
kukonzetsera mokwanira munthu ku ntchito zonse zabwino, mpaka 
pamene palibe ntchito yabwino imene munthu wa Mulungu sangathe 
kuigwira. Zindikirani kugwirizana pakati pa mawu onse (pokhuzana ndi 
malemba) ndi angwiro (pokhuzana ndi ntchito). 

 
14 1 Petro 1:9 
15 Mateyo 25:41; Chivumbulutso 20:9; Yuda 6-7 
16 Yohane 17: 17; Mateyo 5: 43-48 

Mateyu 4:4 ndi Mateyu 5:17-18 
4 Koma iye anayankha kuti: “Malemba amati, ‘Munthu sadzakhala 
ndi moyo ndi mkate wokha, koma ndi mawu onse akutuluka 
mkamwa mwa Mulungu.’” 

Zimene Yesu ananena poyesedwa m’chipululu ziri ndi phindu lalikulu 
mfundo za mmene tingagwiritsire ntchito Malemba komanso chifukwa 
chake. Woyesa anapita kwa Yesu amene anali wanjala ndi kumupempha 
kuti agwiritse ntchito mphamvu za Umulungu Wake monga Mwana wa 
Mulungu kuti asandutse miyala kukhala mkate. Yankho la Yesu ndi 
lomveka bwino: Chakudya chakuthupi sichikwanira; timafunikiranso 
chakudya chauzimu. Munthu ayeneranso kukhala ndi moyo ndi mawu 
aliwonse otuluka mkamwa mwa Mulungu, kuphatikizapo amene 
analengeza kuti iye ndi Mwana wa Mulungu17. Palibe mawu amodzi 
amene ayenera kutayika.18 

17Musaganize kuti ndinadza Ine kudzapasula chilamulo, kapena 
aneneri: Sindinadza kupasula, koma kukwaniritsa. 18Pakuti indetu 
ndinena kwa inu, Kufikira litapita thambo ndi dziko, kalemba 
kakang’ono kamodzi kapena kansonga kache kamodzi 
sikadzachoka m’chilamulo, kufikira zitachitidwa zonse. 

Mawu a Khristu apa ndi omveka bwino: Palibe, ngakhale kalemba, 
kadzachotsedwa. M’malo mwake, Yesu akukwaniritsa zonse. 
Kumvetsetsa kwa Yesu kwa lamulo ndi kwakukulu kuposa momwe 
tingaganizire poyamba. Ngakhale lamulo lotchulidwa m’zochitika 
zambiri linali Pentateuch (mabuku asanu woyambirira m’Baibulo), titha 
kuona kuti kumvetsa kwa Yesu kwa lamulo nkokulitsidwa ku Malemba 
onse. Mwachitsanzo, Yesu ananena kuti: “kuti mawu olembedwa 
m’chilamulo chawo akwaniritsidwe, ‘Anandida Ine popanda 
chifukwa.’19  Yesu anatenga mawu a masalmo ndi kulitchula ngati 
lamulo. Mtundu unalangizidwa ndi lamulo (kuphatikiza Masalmo20 ndi 

 
17 Mateyu 3:16 
18 Yohane 6:12 
19 Yohane 15:25 
20 Masalmo 110:1; Masalmo 89:4 

Aneneri21) kuti Khristu akhala kwanthawi zonse22. Nchifukwa chake 
chirichonse cha Chipangano Chakale palibe kansonga kamodzi kapena 
mutu mwa njira iri yonse udzachoka. Funso likhoza kufunsidwa, 
chifukwa chiyani ziri choncho? Timawerenga motere: 

Masalmo 12:6Mawu a Yehova ndi mawu oyera ngati siliva 
woyesedwa m’ng’anjo yadothi, woyeretsedwa kasanu ndi kawiri.  

Mawu a Ambuye ndi mawu oyera, oyesedwa monga woona. 

Deuteronomo 29:29 
29Zinsinsi nza Yehova Mulungu wathu; zinthu zimene 
zobvumbuluka nza ife ndi ana athu kosatha, kuti tichite mau onse 
a chilamulo ichi. 

Sikuti zonse zavumbulutsidwa m’Malemba. Pali zinthu zomwe zatsalira 
chinsinsi cha Mulungu wathu. Vumbulutso la Mulungu liri ndi cholinga 
chapadera, ndiko kuti tichite mau onse a “chilamulo ichi” – kuti munthu 
akhale wangwiro, wokonzeka kotheratu kuchita ntchito iriyonse 
yabwino.  

Mawu otsiriza 

Pomaliza, Malemba athunthu, ngakhale kalemba kakang’ono ndi mutu, 
anauziridwa ndi Mulungu. Izi zikutanthauza kuti palibe kanthu koti 
tingathe kukanyalanyaza. Sindikunena kuti Mulungu ndi amene 
analemba Baibulo liwu ndi liwu, pomwe mgwirizano waumulungu ndi 
munthu wothandizira ndi chinsinsi, ndikotetezeka kutsimikizira zomwe 
Malemba amalengeza. Tikhoza kunena motsimikiza kuti mawu aliwonse 
a Mulungu ndi oyera, ali ndi cholinga chake, ndipo ayenera 
kuphatikizidwa pamene tikuwaphunzira. 

  

 
21 Yesaya 9:7 
22 Yohane 12:34 

Lamulo lachiwiri 
Sitingathe kuwonjezera kapena kuchotsera mawu m’Malemba, kapena 
kuwonjezera Maganizo athu ku Mawu a Mulungu. Chirichonse chiyenera 
kulandiridwa, monga chikubwerera basi. Tiyeni tiwone ndime zingapo 
za lamulo iri: 

Deuteronomo 4:2 ndi Chivumbulutso 22:18-19 
2Musaonjezere pa mawu amene ndikuuzani; kapena 
musachepetseko kanthu, kuti musunge malamulo a Yehova 
Mulungu wanu amene ndikuuzani inu. 

Lamulo liri lomveka bwino: Osawonjezera kapena kuchepetsa kuchokera 
ku Mawu. Chochititsa chidwi ndi chifukwa chimene Mulungu 
amatipatsira malangizo amenewa - ndiko kusunga malamulo a Mulungu. 
Chifukwa chake! Mwachibadwa, onse amene angafune kukhala mbali ya 
m’badwo umene umasunga malamulo a Mulungu ndi aneneri23 (kwa iwo 
umboni wa Yesu ndi wawo) ayenera kulabadira langizo iri. 

18Ndichitira umboni kwa munthu ali yense wakumva mawu a 
chinenero cha buku iri, Ngati munthu wina adzawonjezera pa 
zinthu izi, ‘Mulungu adzamuonjezera miriri yolembedwa m’buku 
iri:’ 19Ndipo ngati munthu wina adzachotsa kwa mawu a m’buku 
la chinenero ichi, ‘Mulungu adzachotsera gawo lake ku bukhu la 
moyo, ndi la mzinda woyera, ndi kuzinthu zolembedwa m’buku 
iri.’ 

Ndime iyi ikufotokoza zotsatira zoopsa za kusintha Mawu a Mulungu. 
Ngakhale pamenepa chikhulupiriro chathu chimayesedwa. Kodi ife 
timakhulupirira Mawu awa? 

Deuteronomo 12:29-32 
30Chenjerani nokha mungakodwe ndi kuwatsata ataonongeka 
pamaso panu; ndi kuti usafunsire milungu yawo, kuti, ‘Amitundu 
amatumikira milungu yawo bwanji? inenso ndidzachita 

 
23 Chivumbulutso 12:17; Chivumbulutso 14:12 

chimodzimodzi.’ 31Musamatero ndi Yehova Mulungu wanu; 
pakuti ziri zonse zonyansa kwa Yehova, zimene azida iye, iwowa 
anazichita kwa milungu yawo; pakuti angakhale ana ao aamuna 
ndi ana ao aakazi iwo anawatentha m’moto, nsembe kwa milungu 
yawo. 32Chiri chonse chimene ndikulamulirani, samalirani 
kuchichita; osawonjezerapo; kapena kuchepetserako. 

Nkhani ndiyotichenjeza kuti tisatsatire milungu ndi zipembedzo za 
mitundu yoyandikana nayo; sitiyenera kukhala ndi milungu ina koma 
Mulungu wa Abrahamu, Isake ndi Yakobo24. Ichi ndi chifukwa pamene 
ife tiyang’ana pa zochita za mayiko oyandikana nawo, tikuwona kuti 
chithunzi cha milungu imene amaiona ndi kuilambira imaonekera 
m’mitundu imeneyo (chitsanzo chawo chopereka ana awo nsembe 
pamoto) – fano limene Mulungu amanyansidwa nalo. Kunyalanyaza 
kapena kuwonjezera ku chivumbulutso Chake kumatanthauza 
chiwopsezo chokhala ndi mulungu wina - mulungu amene adzatipatsa ife 
chifaniziro chake monga mwa chifaniziro cha chibadwa chathu, cha 
mtima woyipa25. 

Miyambo 30:5-6 

Tiyeni tiyang’ane koyamba pa nkhani ya lingaliro lakuti “mawu onse a 
Mulungu ndi oyera”: 

Miyambo 30:4Ndani anakwera kumwamba, kapena adatsika? 
Ndani wasonkhanitsa nafumbata mphepo? Ndani wamanga 
madzi m’malaya ache? Ndani wakhazikitsa malekezero onse a 
dziko? Dzina lake ndani? Dzina la mwanache ndani? ngati 
unganene? 5Mawu onse a Mulungu ndi oyera. Ndiye chikopa 
kwa iwo amene akukhulupirira mwa Iye. 6Usaonjezere kanthu pa 
mawu ake, angakudzudzule, ndipo ungapezeke wabodza. 

Kuti tidziwe dzina la Mulungu ndi Mwana wake, tiyenera kuvomereza 
liwu liri lonse la Mulungu - ndikulumikizana komwe kwapangidwa 

 
24 Luka 13:28 
25 Yeremiya 17:9 

mndimeyo. Kuti tipeze mayankho ku mafunso omwe afunsidwa 
pamwambapa, sitiyenera kuwonjezera ku mawu Ake. 

Miyambo 30:5 amatiuzanso kuti Mawu a Mulungu ndi oyera ndiponso 
ndi chishango kwa iwo amene akhulupirira mwa Iye. Ngati chiwalo 
chirichonse chathupi chituluka kunja kwa chishango, chiwalo 
chimenecho sichidzatetezedwa. Mulungu mwini, ndi thupi lake lomwe, 
amatchinga kuukira kwa mdani. Izi zatsimikiziridwa kwenikweni pa 
Kalivare26. Mulungu ndi chishango kwa onse amene ali kulandira mawu 
Ake onse, kukhulupirira mwa Iye. Monga akunenera malo ena: 

Masalmo 18:30Mulungu ndiye wangwiro m’njira Yake; Mawu a 
Yehova ayesedwa: Iye ndiye chotchinjiriza kwa onse 
akukhulupirira Iye. 

Osati njira yanga, koma njira ya Mulungu, ndi yangwiro. 

Masalmo 91:4Adzakuphimba ndi nthenga zake, ndi pansi pa 
mapiko Ake udzakhulupirira: Choonadi Chake chidzakhala 
chikopa chako ndi chotchinjiriza. 

Tiyeni tiwone chitsanzo chenicheni cha momwe izi zimagwirira ntchito 
pa moyo: 

Mateyu 4:3Ndipo woyesayo anadza kwa iye, nati, ‘Ngati ndiwe 
Mwana wa Mulungu, lamulira kuti miyala iyi isanduke mkate.” 
4Koma iye anayankha nati: “Malemba amati, ‘Munthu sadzakhala 
ndi moyo ndi mkate wokha, koma ndi mawu onse akutuluka 
pakamwa pa Mulungu.’” 
5Pomwepo mdierekezi anapita naye ku mzinda woyera, namuika 
Iye pamwamba pa nsonga ya kachisi, 6nati kwa Iye, Ngati muli 
Mwana wa Mulungu, mudzigwetse nokha pansi: pakuti 
kwalembedwa, kuti ‘Iye adzalamulira angelo Ake za Iwe, Ndipo 
pa manja awo adzakunyamula Iwe, ungagunde konse phazi lako 
pamwala.”‘  

 
26 Yesaya 53:4-6 

7Yesu ananena naye, Ndiponso kwalembedwa, Usamuyese 
Ambuye Mulungu wako. 
8Pomwenso mdierekezi anamuka naye ku phiri lalitari, 
namuonetsa maiko onse a dziko lapansi, ndi ulemerero wawo; 9 
nati kwa Iye, Zonse ndikupatsani Inu, ngati mudzagwa pansi ndi 
kundigwadira ine. 
10Pomwepo Yesu ananena kwa iye, Choka Satana, pakuti 
kwalembedwa, Ambuye Mulungu wako udzamgwadira, Ndipo 
Iye yekha yekha udzamlambira. 
11Pomwepo mdierekezi anamsiya Iye, ndipo onani angelo anadza, 
namtumikira Iye. 

Zindikirani momwe chikhulupiriro cha Yesu chiriri chophweka: chiri 
ngati cha mwana. “Kwalembedwa” ndi zomwe Yesu kwambiri amanena. 
Iye amagwiritsa ntchito Mawu a Mulungu, kuchokera pa malo 
okhulupirira, kuti adzitchinjirize Yekha kuseri kwake. Tsopano zowukira 
sizirinso zotsutsana ndi ife, koma zotsutsana ndi Iye. 

Mawu otsiriza 

Pomaliza, kuima nji pa tsiku la nkhondo ya Ambuye, ife sitidzawonjeza 
kuchokera ku mawu athu omwe, kapena kuchepetsa kuchokera ku Mawu 
a Mulungu. Zonse zidzatengedwa, popanda chowonjezera, ndi popanda 
chochotsera. Ngati tichita izi, Mulungu Mwiniwake ndi Mawu Ake 
adzakhala chikopa kwa ife. 

Lamulo lachitatu 
Malemba sangasweke. Sitingathe kutsimikizira kapena kukhulupirira 
chinachake chimene chiri chotsutsana ndi Malemba. Tiyeni tiwerenge izi 
mu ndime zotsatirazi: 

Yohane 10:35 
35Ngati anawatcha milungu iwo, amene mawu a Mulungu 
anawadzera, ndipo malemba sangathe kuthyoledwa; 

Apa nkhani ndiyakuti Ayuda anazungulira Yesu ndikumufunsa kuti 
alengeze momveka bwino ngati Iye ali Mesiya. Yesu awauza kuti Iye 
wayankha kale funsolo, ndi kuti sanamukhulupirire Iye. Iye akulengeza 
kuti nkhosa zake zidzadziwa popeza nzopatsidwa kwa Iye ndi Atate Ake, 
kunena mosalunjika iwo sakudziwa Mulungu. Kenako Iye akunena kuti 
Iye ndi Atate Ake ali amodzi - ndipo zitatha izi omvera akufuna 
kumponya miyala, chifukwa pokhala munthu, azipanga yekha kukhala 
Mulungu. Yesu akunena kuti lamulo lawo, limene iwo anali ndi nsanje 
kwambiri polikweza, limatcha milungu kwa “amene Mawu a Mulungu 
anadza”. Ndipo ngati ndi choncho, anganene bwanji kuti wanyoza 
Mulungu pamene Iye anadzilengeza Iye yekha kukhala Mwana wa 
Mulungu? 

Tsopano, pamene Yesu anatchula lamulo, Iye anawonjezera ndemanga 
imene ife tiri ndi chidwi, yotumikira ngati kufotokozera kukhuzana ndi 
lamulo: Lamulo lawo, akutero Yesu, silingaswedwe, ndipo ndi 
chilengezo chimenecho, lamulo likhalanso la Yesu. Iye akuwauza kuti 
ngati Malemba, lamulo lawo, litsimikizira izi, popeza kuti malemba 
sangathe kuswedwa Iye sangakhale wonyoza Mulungu polengeza 
kukhala Mwana wa Mulungu. Yesu amaphunzitsa kuti sitingathe 
kutsimikizira kapena kulengeza china chake chopita mosiyana ndi 
Baibulo. Kuchita chimenechi ndiko kuchitira chiwawa, kuswa, kapena 
kupachika Mawu a Mulungu. 

Yesaya 8:19-20 
19Ndipo pamene adzati kwa inu, Funani iwo openduza ndi 
obwebweta, Ndi anyanga openyerera, ndi kung’ung’uza, Kodi 
anthu sayenera kufunafuna Mulungu wawo? Chifukwa cha 
moyo, kodi adzafuna kwa akufa? 20Ku chilamulo ndi ku umboni; 
ngati sanena molingana ndi mawu awa, Chifukwa palibe kuwala 
mwa iwo. 

Kuti mudziwe ngati tikuchita ndi amatsenga, anyanga kapena ndi 
molunjika auzimu yoipa omwe adziyesa akufa amoyo, lamulo ndi 
umboni zidzakhala muyezo wodzayezera chilengezo chirichonse. 

“Umboni” umanena za umboni wa Yesu27, umenewu ndi Mzimu wa 
Chinenero, kapena mauthenga a aneneri a Mulungu. Ngati chiphunzitso 
chawo sichigwirizana ndi “chilamulo ndi aneneri”, ndiye kuti “alibe 
kuwala mwa iwo.” Kulankhula motsutsana ndi Malemba zimatiika ife 
m’mdima. Mawu a Mulungu okha ndi omwe angabweretse kuwala ndi 
dongosolo m’dziko lathu lapansi, mpaka kulipanga kukhala “labwino 
kwambiri”28. 

Mateyu 4:8-11 
8Pomwenso mdierekezi anamuka naye ku phiri lalitari, 
namuonetsa maiko onse a dziko lapansi, ndi ulemerero wawo; 
9nati kwa Iye, Zonse ndikupatsani Inu, ngati mudzagwa pansi ndi 
kundigwadira ine. 
10Pomwepo Yesu ananena kwa iye, Choka Satana, pakuti 
kwalembedwa, Ambuye Mulungu wako udzamgwadira, Ndipo 
Iye yekha yekha udzamlambira. 
11Pomwepo mdierekezi anamsiya Iye, ndipo onani angelo anadza, 
namtumikira Iye. 

Woyesayo anatenga Yesu n’kupita naye ku phiri lalitali kwambiri, 
kumene amamuwonetsa maulemerero wonse - osati masautso - a 
maufumu onse a dziko lino. Chifukwa chenicheni cha utumiki wa Khristu 
chikutsutsidwa. Zikuwoneka kuti cholowa chotayika29 chikuperekedwa 
kwa Yesu posinthana ndi kugwa pansi kwa Yesu ndi kulambira Satana. 
Kuchoperekedwachi Yesu akuyankha pomulamula kuti achoke, popeza 
Malemba amalengeza kulambira ndi kutumikira Yehova Mulungu wathu 
yekha basi. 

Yankho la Yesu linalinso loti: “Kwalembedwa”. Zoperekazo zakanidwa 
chifukwa zikutsutsana ndi umboni womveka wa Mawu a Mulungu. Mu 
nkhani iyi yomwe timaphunzira kwa Yesu kuti ngakhale wina atatipatsa 
kukwaniritsidwa kwa chifukwa chenicheni ndi utumiki wathu okhalirapo 

 
27 Chivumbulutso 19:10 
28 Genesis 1:31 
29 Masalmo 2:8; Yesaya 52:3 

padzikoli (poganiza kuti tikuudziwa), sizingavomerezedwe ngati 
zikuphwanya Malemba. Mapeto salola kuphwanya lamulo ndi aneneri. 
Utumiki sumatilola kuti tipachike Mawu a Mulungu. 

Mawu otsiriza 

Pomaliza, tikuphunzira kuti Baibulo limatiuza kuti sitingathe kulitsutsa, 
kuliphwanya, kapena kupita nalitsutsa m’mbali ina kapena m’mbali zake 
zonse. 

Lamulo lachinayi 
Palibe Mawu a Mulungu omwe amamasuliridwa paokha. Izi 
zikutanthauza kuti Lemba limafotokoza Lemba. Ngati ndikufuna 
kumvetsetsa ndime, ndiyenera kufanizira ndi ndime zina kuti 
ndimvetsetse. Sindingagwiritse ntchito zomwe ndimakhulupirira, zomwe 
ndimakonda, kapena zomwe ndingakonde. Sindingagwiritse ntchito 
chomwe chikhalidwe changa chimalamula kapena zomwe akatswiri 
amatsimikizira. Izi sizikutanthauza kuti tisamvetsere anthu ena 
akufotokoza malemba; m’malo mwake, ife timvetsere kuti titsimikize 
kuti akugwiritsa ntchito Malemba pofotokoza Malemba. Kunena mwa 
njira yina, mfundo yotsogolera ndi “Sola Scriptura [Baibulo Baibulo 
lokha basi]”. Mbiri yakale imasonyeza kuti pali zotsatira zowopsa 
kwambiri za kusiya mfundo imeneyi. Pali chizolowezi cha umunthu 
choyika pa mapewa athu udindo wolemera wa kumasulira, koma palibe 
chifukwa chotero. Tikhoza kuvomereza kuti sitikudziwa ndipo 
sitikumvetsa. Baibulo limadzifotokozera lokha. Lemba ndilodzimasulira 
lokha. Ndime imodzi imafotokozera ina, ndipo ina ifokozera ziwiri 
zoyambirira, mpaka Malemba amadzisintha okha kukhala opanda malire, 
olumikizana, wodzifotokozera okha, Mawu amoyo. Tiyeni tionenso 
ndime zina zomwe zikusonyeza izi: 

2 Petro 1:19-21 
19Tiri nawonso mawu a chinenero okhazikika koposa; amene 
muchita bwino posamalira inu, monga ngati kuunika kowala 
m’malo amdima, kufikira kukacha, nikauka nthanda pa mtima 
yanu: 20ndi kudziwa ichi poyamba, kuti palibe chinenero cha 
lemba chitanthauzidwa pa chokha, 21pakuti kale lonse chinenero 
sichinadza ndi chifuniro cha munthu; koma anthu a Mulungu, 
ogwidwa ndi Mzimu Woyera, analankhula. 

Mawu a chinenero, kuti akhale nyali pa njira yathu30, amafuna kuti 
tiyenere kumvetsa chinachake poyamba: kuti kumasulira mauthenga 
ochokera kwa Mulungu sakhazikika pa munthu aliyense. Ndime 

 
30 Masalmo 119:105 

ikufotokoza chifukwa chake ziri choncho. Palibe Lemba lomwe 
limasuliridwa ndi munthu payekha chifukwa chakuti sirinabwere mwa 
chifuniro cha munthu, koma kuti, anthu oyera a Mulungu analankhula 
pamene iwo anauziridwa ndi Mzimu Woyera. Chomwe sichinachokera 
kwa munthu sichiri m’malo a munthu kuti achimasulire. Monga ulosi 
sunachokere kwa munthu, kumasulira kwake sikukhalanso pa munthu 
aliyense. 

Paulo akutiuza mu 1 Akorinto 2:1-16 kuti pamene iye anapita kwa 
aKorinto, iye sanapite ndi ukulu ndi nzeru za mawu a munthu, koma kuti 
kulalikira kwake kunali mu Mzimu ndi mphamvu. Komabe, Paulo 
anafulumira kufotokoza momveka bwino kuti mawu amene iye ananena 
analankhula mawu anzeru - nzeru osati za dziko lino, koma zochokera 
kwa Mulungu mwini. Vumbulutso la zinthu zozama za Mulungu 
zimaphunzitsidwa kwa ife ndi Mzimu Wake, kufanizitsa zauzimu ndi 
uzimu, ndiko kufanizitsa Mawu a Mulungu ndi Mawu a Mulungu, 
kufikira kumanga31 kwa Mulungu kudzatha. 

Yesaya 28:9-10 
9Kodi Iye adzaphunzitsa ndani chidziwitso? Kodi Iye adzapanga 
ndani kumvetsa chiphunzitso? Iwo amene aletsedwa kuyamwa. 
Ndi kuchotsedwa m’mawere. 10Pakuti lamulo liyenera kukhala pa 
lamulo, langizo pa langizo; Mzere pa mzere, mzere pa mzere; Apa 
pang’ono, ndi apo pang’ono: 

Ndime iyi ikunena za amene adzaphunzire chidziwitso ndi kumvetsa 
chiphunzitso: ndi iwo amene amalandira Mawu a Mulungu monga 
lamulo pa lamulo, mzere pa mzere, mzere pa mzere, apa pang’ono, apo 
pang’ono. “Mzere pa mzere” zimatanthauza Mawu a Mulungu m’nkhani 
yake; Mawu a Mulungu adzamveka mkati mwa mayendedwe 
achirengedwe cha nkhaniyo. “Apa pang’ono, apo pang’ono” 
zimatanthauza kulola Mulungu kufotokoza zofunikira; Mulungu 
akulongosola kuonjeza kwa zimene wanena pa malo amodzi ndi zimene 
Iye wanena pamalo ena ndi nthawi. “Lamulo pa lamulo” zimatanthauza 

 
31 Mateyu 7:24; 1 Petro 1:4-5 

kulirandira monga langizo, monga lamulo la Mulungu m’kuunika kwa 
chikhalidwe Chake32 chimene chiyenera kutsatiridwa. Kumvetsetsa 
chiphunzitso ndi kukhala ndi chidziwitso kudzalandiridwa pamene 
tipereka kwa Mulungu ulemu umene umuyenera, pamene Iye ali 
pamwamba pa zinthu zonse pa moyo wathu, pamene timamulola kuti 
afotokoze ndi kukulitsa chiphunzitso Chake, kumva nkhani ndi lingaliro 
Iye akupereka. 

Mateyu 4:6-7 
6Ndipo [Satana] ananena naye, Ngati muli Mwana wa Mulungu, 
mudzigwetse nokha pansi: pakuti kwalembedwa, kuti ‘Iye 
adzalamulira angelo Ake za Iwe, Ndipo pa manja awo 
adzakunyamula Iwe, ungagunde konse phazi lako pamwala.”‘  
7Yesu ananena naye, “Ndiponso kwalembedwa, ‘Usamuyese 
Ambuye Mulungu wako.”‘ 

Pozindikira kuti Yesu amadzitchinjiriza Yekha kuseri kwa Mawu a 
Mulungu mwa kulengeza kuti munthu adzakhala ndi moyo ndi mawu 
aliwonse a iwo, tsopano Satana akufuna kuti amukole Khristu ndi Mawu. 
Satana akupereka kwa Yesu lonjezo kuchokera ku Malemba, kusonyeza 
lonjezo limenelo kukhala lopanda malire, lodziimira palokha pa zomwe 
Malemba otsalawo akunena ndi zomwe lonena lonjezolo likuchita. 

Kunena mu njira yina, Satana amafuna kwa Yesu, popeza Iye 
amakhulupirira m’Baibulo, kutsimikizira chikhulupiriro Chake poyesa 
limodzi la malonjezano, chimene palibe amene angachikane, koma 
chatengedwa ngati Malemba ena onse kulibe. Komabe, Yesu akuyankha 
kuti “Kwalembedwanso”. “Apanso” akusonyeza pano kuti lonjezo 
silimakanidwa ngati labodza koma limalandiridwa; koma chinanso 
chiyenera kuwonjezeredwa: Malemba ena omwe ali Mawu a Mulungu 
mofanana ndi lonjezo lotchulidwalo. 

M’mawu ena, Baibulo silimathera ndi lonjezo lotchulidwalo. Mawu 
ochuluka a Mulungu ayenera kuwonjezeredwa kwa ilo. Mwa njira iyi 

 
32 2 Akorinto 4:6 

ndime yatchulidwa ndi Yesu ikuchotsa malire ndi kutanthauzira kufikira 
kwa lonjezo. Mulungu adzatumiza angelo ake kuti atiteteze, koma nthawi 
yomweyo lonjezolo silonjezo lopanda malire ku nthawi iriyonse ndi 
zochitika; limakhuzidwanso ndi zochitika zina zomwe ziyenera 
kukwaniritsidwa monga zawululidwa m’Malemba, monga mu nkhani iyi, 
kuti Mulungu sayenera kuyesedwa. Zimene Satana ankafuna kuchita 
zinali zoti Yesu amuyese Mulungu, kuti Yesu akakamize dzanja la 
Mulungu loteteza. 

Motero chonena chirichonse cha m’Baibulo sichingatengedwe pachokha, 
koma m’malo mwake chiyenera kukhuzidwa ndi Malemba ena onse kuti 
timvetsetse tanthauzo lake ndi kufikira kwake. 

Zitsanzo ziwiri 

Chotsatira chachikhalidwe cha lamulo lomasulira iri ndi chakuti Baibulo 
nthawi zonse limamveka m’lingaliro lenireni, ndipo pokhapokha pamene 
Malemba afotokoza chizindikiro kapena chithunzi chomwe chiyenera 
kugwiritsidwa ntchito. Ndiye kuti, Malemba amamasuliridwa 
m’lingaliro lenireni, ndi mwa uzimu pamene chonenedwacho 
chagwiritsidwa ntchito mofanana ndi kupezeka kwake m’Malemba. Nazi 
zinsanzo ziwiri zomwe tidzagwiritsa ntchito mfundoyi yomasulira 
ndikuona kuti ndikofunikira pa kusinthika bwino kwa kumvetsetsa. 

Miyambo 27:17 
17Chitsulo chinola chitsulo; Momwemonso munthu anola nkhope 
ya bwenzi lake. 

Mukadakhala ndi mwayi wopita kumalo ogulitsira nyama, mwina 
munawona momwe wopha nyama amakhulitsira chitsulo ndi chitsulo 
kuti anole mpeni. Izi zimapangitsa kudula kwa mpeni kukhale kothandiza 
kwambiri. Izi zikhoza kutengedwa kufika pamene m’mphepete 
ndimwakuthwa kwambiri koti palibe khama kofunika kuti afikire mafupa 
ndi m’mafupa. Timapeza lingaliro iri apa: 

Mlaliki 10:10Chitsulo chikakhala chosathwa, ndipo ukaleka 
kunola, uzipambana kulimbikira; koma nzeru ipindulitsa 
kuwongolera. 

Palinso chinthu china chomwe chimayambitsidwa pogwiritsa ntchito 
mpeni podula, ndipo imeneyo ndiyo nzeru. Pakakhala nzeru, kadula 
kumatha kulunjika m’njira yabwino kwambiri, motero mphamvu 
yochepa imafunika. 

Ponena za chitsulo, timawerenganso zotsatirazi: 

Numeri 35:16Akamukantha ndi chida cha chitsulo, kotero kuti afa, 
iye ali wakupha: wakupha munthuyo ndithu aphedwe. 

Malemba amatcha mpeni kapena lupanga, kapena chinthu chirichonse 
chopangidwa ndi chitsulo chomwe chingagwiritsidwe ntchito kupha 
munthu, chida chachitsulo. Ndipo tsopano tikuwerenga momwe mtumwi 
Paulo akugwiritsa ntchito ponena kuti: 

Ahebri 4:12Pakuti mawu a Mulungu ali amoyo, ndi ochitachita; ndi 
akuthwa koposa lupanga lakuthwa konsekonse, lopyoza kufikira 
kulekanitsa moyo ndi mzimu, ndi mafupa ndi mafupa ndipo 
azindikiritsa zolingarira ndi zitsimikizo za m’mtima. 

Aefeso 6:17Ndipo mutengenso chisoti cha chipulumutso, ndi 
lupanga la Mzimu, ndilo mau a Mulungu: 

Tiyeni tiwerenge ndime yomwe tikuisanthura: 

Miyambo 27:17Chitsulo chinola chitsulo; Momwemonso munthu 
anola nkhope ya bwenzi lake. 

Tikuwona kuti mwachibadwa kuchokera m’nkhaniyi mumabwera 
kumvetsetsa kwenikweni kwa zidutswa ziwiri zachitsulo akuzikhulitsa 
kuti anolere mphepete mwa mpeni. Komabe, timapeza m’Malemba kuti 
Mawu a Mulungu akutchedwa lupanga. Timawerenga kuti Mawu a 
Mulungu ndi lupanga lakuthwa konsekonse, ndi kuti lupanga la Mzimu 
ndilo Mawu a Mulungu. Choncho tikupeza tanthauzo linanso 
lowonjezera lochokera m’nkhaniyo. Chitsulo chimanola chitsulo. 
Lupanga limanola lupanga. Mawu a Mulungu amanola Mawu a 

Mulungu. Ndime imanola ndime, kupangitsa tanthauzo lake kukhala 
lozama, tanthauzo lake ndendende, ndipo chirengezo chake cholondola 
kwambiri. Kuyankha kwa Khristu m’mene Satana anagwiritsira ndime za 
m’Baibulo pomuyesa Iye ndi chitsanzo cha ichi. 

Ndimeyi ikupitiriza kuti: “Momwemo munthu anola nkhope ya bwenzi 
lake”. Umu ndi momwe, kudzera m’chiyanjano chabwino, abwenzi 
amanolerana wina ndi mnzake pakugwiritsa ntchito Mawu a Mulungu 
ndi Mawu a Mulungu. Ichi ndi chifukwa abwenzi ndi omwe amakutsutsa, 
omwe amakuthandiza kuwona zomwe simungathe kuziwona, yemwe 
mwachikondi amakuwonetsani momwe mungakhalire munthu wabwino, 
ndi amene mwaulemu akhoza kuyesa kumvetsa kwanu ndi 
kukuwonetsani zolakwika zanu. Malemba samalengeza pachabe: 

Mlaliki 12:11Mawu a anzeru ali ngati zisonga; eya, mawu awo 
osonkhanitsa ali ngati misomali yokhomeredwa kolimba; 
yoperekedwa ndi M’busa mmodzi.  

Miyambo 27:6Mabala a bwenzi ali okhulupirika; Koma 
kupsopsona kwa mdani nkwachinyengo. 

Ndi kusinthana pakati pa abwenzi komwe kumayeretsa anthu ndi 
malingaliro, kuti masomphenya atsopano awonetsedwe ndi kumvetsetsa 
kosiyana agawane. Mwa ena, Mawu a Mulungu ndi akuthwa kwambiri; 
pamene mwa ena, chifukwa chosowa kuchita nawo pafupipafupi, 
amakhala osathwa komanso a dzimbiri. Ndipo ziri choncho ndi anthu: 
amachulukitsidwa ngati dalitso kwa ena potengera kuthwa kwawo, 
kuthekera kwawo ndi kufunitsitsa kwawo kunoledwa. Kenako ichi 
chimakhala chifukwa china chimene tiyenera kusonkhana33 pamodzi. 
Koma pali M’busa m’modzi, Mawu a Mulungu, amene ali akuthwa 
kufikira pozindikira mtima. Monga ndime zikunenera: 

Ahebri 4:12Pakuti mawu a Mulungu ali amoyo, ndi ochitachita, ndi 
akuthwa koposa lupanga lakuthwa konsekonse, lopyoza kufikira 
kulekanitsa moyo ndi mzimu, ndi zimfundo ndi mafuta a 
m’mafupa,  nazindikiritsa zolingarira ndi zolinga za mtima. 

 
33 Ahebri 10:25 

13Ndipo palibe cholengedwa chosawonekera pamaso pake: koma 
zonse zikhala pambalambanda ndi zobvundukuka pamaso pake 
pa iye amene tichita naye. 

Pokhapo monga momwe ife timanoledwa ndi Nzeru, mu Mzimu wake, 
ndi Mawu a Mulungu, tidzatha kuima pa tsiku la kudza Kwake34. 

Yesaya 7:14-15 
14Chifukwa chake Ambuye mwini yekha adzakupatsani 
chizindikiro; Onani, namwali adzaima, nadzabala mwana 
wamwamuna, nadzamutcha dzina lake Emmanueli. 15Azadya 
mafuta ndi uchi, kuti adziwe kukana choipa, ndi kusankha 
chabwino. 

Emmanueli adzadya mafuta ndi uchi kuti adziwe kukana choipa 
ndikusankha chabwino. Kodi kudya mafuta ndi uchi kutithandiza kukana 
choipa ndikusankha chabwino? Tiyeni tiwerenge ndime zina zochepa 
zonena za kudya uchi:  

Masalmo 119:103Mawu anu ozunadi powalawa ine! Inde, 
otsekemera mkamwa mwanga kuposa uchi!  

Yeremiya 15:16Mawu anu anapezeka, ndipo ndinawadya; mawu 
anu anakhala kwa ine chikondwe-ro ndi chisangalalo mtima 
wanga: pakuti ndatchedwa dzina lanu, Yehova Mulungu wa 
makamu. 

Chibvumbulutso 10:9Ndipo ndinamuka kwa mngelo, ndi kunena 
naye, “Ndipatseni kabukhuko.” Ndipo iye anati kwa ine, 
“Dzatenge, nudye; ndipo kadzawawitsa m’mimba mwako, 
komatu mkamwa mwako kadzazuna ngati uchi.” 

Mawu a Mulungu ndi okoma ngati uchi. Ngati tilandira ndi kuwatengera 
m’miyoyo yathu, amakhala ngati tikuwadya. Zokhuzana ndi mafuta 
tikuwerenga: 

Miyambo 30:33Zoonadi, potakasa mkaka, mafuta ayengekapo; … 

 
34 Chivumbulutso 6:15-17 

Mafuta ndi chotulukapo cha mkaka potakasa. Ndikutakasa kwa mkaka 
komwe kumatulutsa mafuta. Tsopano tikuwerenga zotsatirazi: 

Ahebri 5:11Za Iye tirinao mawu ambiri kuwanena, ndiwotilaka 
powatanthauzira, popeza mwagontha m’makutu. 12Pakuti 
mungakhale mwayenera kukhala aphunzitsi chifukwa cha 
nyengoyi, muli nako kusowanso kuti wina ameneyo aphunzitse 
inu zoyamba za chiyambidwe cha maneno a Mulungu; ndipo 
mukhala onga ofuna mkaka, osati chakudya chotafuna. 13Pakuti 
yense wakudya mkaka alibe chizolowezi cha mawu a chilungamo; 
pakuti ali khanda. 14Koma chakudya chotafuna chiri cha anthu 
akulu misinkhu, amene mwa kuchita nazo anazoloweretsa 
zizindikiritso zawo kusiyanitsa chabwino ndi choipa. 

Mkaka ndiye mfundo yoyamba ya mawu a Mulungu. Chakudya 
chotafuna ndi cha iwo amene ali okhwima, apita patsogolo pa mfundo za 
m’Mawu a Mulungu. Chakudya chotafuna ndi cha iwo omwe ali nawo 
malingaliro ochitachita kusiyanitsa chabwino ndi choipa. Ndi pamene 
timatakasa mkaka kuti tipeze chakudya chotafuna kapena mafuta. 
Ndikutakasa, Mawu a Mulungu amatakasidwa ndi Mawu a Mulungu, apa 
pang’ono, apo pang’ono - zomwe zidzatipatsa mafuta kapena chakudya 
chotafuna. Ndime ya mu Yesaya ikulengeza kuti Emmanuel adzadya uchi 
ndi mafuta, kuti adziwe kukana choipa ndikusankha chabwino. Monga 
momwe Paulo anatsimikizira, chakudya chotafuna ndi cha iwo omwe, 
ndi chifukwa chogwiritsa ntchito kapena kutakataka, amatha kuzindikira 
chabwino ndi choipa. 

Lingaliro lowonjezera 

Pa chilichonse chomwe chatchulidwa kale, Lemba lina likufunika 
kuwonjezeredwa kuti tikhale ndi chithunzi chokwanira. Timawerenga 
motere: 

1 Yohane 2:20Koma muli nako kudzoza kochokera kwa Woyerayo, 
ndipo mudziwa zinthu zonse. … 27Koma kudzoza kumene muli 
nako munalandira kuchokera kwa Iye, akhala mwa inu, ndipo 
simusowa kuti wina akuphunzitseni: koma monga kudzoza 

kwake kukuphunzitsani za zinthu zonse, ndipo kuli koona, sikuli 
bodza ai, ndipo monga adaphunzitsa inu, mudzakhala mwa Iye.  

 Woyera wa Israyeli ndi Yesu35. Ophunzira a Yesu adzalandira kudzoza 
kochokera kwa Iye. Ndi kudzoza uku komwe kumaphunzitsa zinthu 
zonse, ngakhale mpaka kuti sitisowa wina wotiphunzitsa ngati kudzoza 
kukhala mwa ife. Kodi timalandira chiyani kuchokera kwa Yesu chomwe 
chidzatiphunzitsa zinthu zonse? 

Johane 15:26Koma pamene wafika Nkhoswe, amene Ine 
ndidzamtuma kwa inu kuchokera kwa Atate, ndiye Mzimu wa 
choonadi, amene achokera kwa Atate, Iyeyu adzachitira Ine 
umboni. 

Johane 14:26Koma Nkhosweyo, Mzimu Woyera, amene Atate 
adzatumiza m’dzina langa, Iyeyu adzaphunzitsa inu zinthu zonse, 
nadzakumbutsa inu zinthu zonse zimene ndinanena kwa inu. 

Kudzoza kumene ophunzira amalandira ndi Mtonthozi, kapena kuti 
Mzimu Woyera. Ndi kudzozedwa komweku kumene kumaphunzitsa 
zinthu zonse, ndipo chimodzi mwa zida Zake zazikulu zomwe 
amagwiritsa ntchito ndi Mawu a Mulungu36. 

Mawu otsiriza 

Timalandila Malemba kudzera mwa Mzimu Woyera, amene amagwiritsa 
ntchito Malemba kuti amasulire Malemba kwa ife. Baibulo limafuna ife 
kufotokoza, kugawa ndi kumveketsa kufikira kwa Malemba mu kuwala 
kumene Malemba akuphunzitsa. Monga kwalembedwa: 

Masalmo 36:9Pakuti ndi Inu muli kasupe wa moyo: M’kuunika 
kwanu tidzawona kuwala. 

Mu kuunika Kwake ndi chitsanzo chake, ndi mu kuunika kwa Malemba, 
ife timalandira kuwala kochuluka. Mu kuunika kwa Mawu a Mulungu, 
ife timaunikiridwa. 

 
35 Machitidwe 2:25, 27 
36 Aefeso 6:17 



 27 

Lamulo lachisanu 
Mitima yathu iyenera kufuna. Kuti Mawu a Mulungu azike mizu ndi 
kukwaniritsidwa m’miyoyo yathu, kubweretsa zipatso mu nthawi yake, 
nthaka ya mitima yathu iyenera kukhala yofunitsitsa ndi yokonzeka. 
Wophunzira Baibulo amakonzekera mtima wake monga wolima munda 
akonza nthaka yake, nayembekezera mwachidwi mbewu ndi mvula. 
Chifuniro cha munthu ndichofunika. Tiyeni tiwone ndime zingapo pa izi: 

Mateyu 13:3-9 
3Ndipo ananena nao zinthu zambiri m’mafanizo, nanena, 
“Taonani, wofesa anatuluka kukafesa; 4Ndipo pamene anafesa, 
mbewu zina zinagwa m’mbali mwa njira, ndipo mbalame zinadza 
nazidya: 5zina zinagwa pamiyala, pomwe zinalibe nthaka 
yambiri: ndipo pomwepo zinamera; chifukwa panalibe kuya kwa 
nthaka: 6Ndi pamene dzuwa linali pamwamba, izo zinafota 
popeza zinalibe mizu. 7Ndipo zina zinagwa paminga; ndipo 
minga idaphuka, nizitsamwitsa: 8Koma zina zinagwa nthaka 
yabwino, zinabala zipatso, zina za makumi khumi; zina makumi 
asanu ndi limodzi, zina makumi atatu. 

Tiyeni tifotokoze mawu ena: 

Mateyu 13:18Chifukwa chake mverani inu fanizo la wofesa 
mbewu. 19Pamene wina aliyense amva mawu a Ufumu, 
ndikusawamvetsetsa iwo, ndiyeno woipa adza, nadza nakwatula 
chofesedwa m’mtima mwake. Uyu ndi amene adalandira mbewu 
m’mbali mwa njira. 

Zikuwonekeranso bwino mu ndime yotsatirayi: 

Marko 4:13Ndipo Iye adati kwa iwo, “Simudziwa fanizo iri? ndipo 
mudzazindikira bwanji mafanizo onse? 14 Wofesa amafesa 
mawu.” 

Mbewu ndi Mawu a Ufumu wa Mulungu; mbewu ndi Mawu a Mulungu. 
Nkhani yofunika kwambiri apa ndi maganizo a womvera. Tsogolo lake 

lamuyaya limakhazikika pa momwe amalandirira Mawu a Mphunzitsi wa 
umulungu. Tsopano tiwerenga zotsatirazi: 

Mateyu 13:19Pamene wina aliyense amva mawu a Ufumu, 
ndikusawamvetsetsa iwo, ndiyeno woipa adza, nadzakwatula 
chofesedwa m’mtima mwake. Uyu ndi amene analandira mbewu 
m’mbali mwa njira. 20Koma iye amene analandira mbewu 
pamiyala, uyu ndiye wakumva mawu, ndipo pomwepo 
awalandira ndi kukondwera; 21ndipo alibe mizu mwa iye yekha, 
koma akhala kanthawi; chisautso kapena chizunzo chifukwa cha 
mawu, iye akhumudwa. 22Iyenso amene anawalandira pa minga, 
uyu ndiye wakumva mawu; ndipo chisamaliro cha dziko lapansi, 
ndi chinyengo cha chuma, chitsamwitsa mawu, ndipo akhala 
wopanda chipatso. 23Koma iye amene anawalandira mu nthaka 
yabwino ndiye wakumva mawu, ndikuwamvetsetsa iwo; 
amenenso abala chipatso, ndikubweretsa zipatso, zina za makumi 
khumi; zina makumi asanu ndi limodzi, zina makumi atatu.” 

Ndi chikhalidwe chanji cha mtima chomwe chimapanga Mawu a 
Mulungu agwire ntchito? Pali makwerero atatu omveka bwino: kumva 
Mawu, kumvetsetsa Mawu, ndiyeno kubala chipatso. Ndi makhalidwe 
otani a mtima amene amapangitsa Mawu a Mulungu kusangwira ntchito? 
Choyamba, aliyense amene amamva Mawu a Mulungu koma 
osawamvetsetsa iwo. Chachiwiri, aliyense amene amamva Mawu a 
Mulungu koma amapunthwa chifukwa chisautso kapena chizunzo 
chifukwa cha Mawu, ndipo iye amakhumudwa. Ndipo potsiriza, aliyense 
amene amva Mawu a Mulungu koma chisamaliro cha dziko lapansi ndi 
chinyengo cha chuma chimamupangitsa kukhala wosabala chipatso. 
Ndime zomwe ziri pamwambazi zikufotokoza za makhalidwe a mtima 
amene angalepheretse Mawu kukwaniritsa tsogolo loikidwiratu chomwe 
iwo anatumizidwira, chimene chinali kudzabala chipatso. 

Tiyeni tiwerenge ndime zotsatirazi kukhuzana ndi kumvetsetsa mawu: 

Daniele 10:8Chifukwa chake ndinatsala ndekha, ndipo ndinaona 
masomphenya akuluwa, ndipo simunasala mphamvu mwa ine; 
kukoma kwanga kunasandulika chivundi mwa ine, wosakhalanso 

ndi mphamvu ine. 9Komabe ndinamva kunena kwa mawu ake; 
ndipo pamene ndinamva kunena kwa mawu ake ndinagwidwa 
ndi tulo tatikuru pankhope panga, ndi nkhope yanga pansi. 
10Ndipo tawonani, linandikhudza dzanja ndi kundikhalitsa ndi 
maondo anga, ndi zikhato za manja anga. 11Nati kwa ine: “Danieli, 
munthu wokondedwatu iwe, mvetsetsa mawu amene ndinena 
kwa iwe, nukhale chiriri; pakuti ndatumidwa kwa inu tsopano.” 
Ndipo pamene ananena mawu awa kwa ine ndinayimirira ndi 
kunjenjemera. 12Pamenepo anati kwa ine, “Usaope, Danieli: pakuti 
kuyambira tsiku loyamba lija unaika mtima wako kumvetsetsa, 
ndi kudzichepetsa pamaso pa Mulungu wako, mawu ako 
anamveka, ndipo ndadzera mawu ako. 13Koma kalonga wa ufumu 
wa Perisiya ananditsekerezera njira masiku makumi awiri ndi 
limodzi: ndipo tawona, Mikayeli, mmodzi wa akalonga akulu 
anadza kudzandithandiza; ndipo ndinakhala komweko ndi 
mafumu a Perisiya.” 

Danieli analandira mawu37 mu vumbulutso ndipo anamvetsa 
masomphenyawo. Danieli, mwina chifukwa chotsatira cha 
masomphenyawo ndi/kapena chifukwa cha nyengo yaphwando, analira 
kwa masabata atatu athunthu. Monga gawo la izo, mu nthawiyi anali ndi 
chakudya chapadera komanso chopepuka. Nthawiyo inali 
itangokwaniritsidwa, ndipo phwando la mkate opanda chotupitsa linatha 
kale38 (chizindikiro cha mkate kapena Mawu otsika kuchokera 
kumwamba39), Danieli analandira masomphenya ena m’mene mngelo 
analankhula naye, mawu ake ndi ofunikira kumvetsetsa ndondomeko ya 
vumbulutso. Danieli akuzindikiridwa monga munthu wokondedwa 
kwambiri kumwamba. Izi siziyenera kumvetsedwa ngati kukonderedwa, 
popeza Mulungu alibe tsankho40. Danieli ankakondedwa kwambiri 
chifukwa analola Mulungu kumukonda iye41. Tikuwona chitsanzo 

 
37 Mawu omasuliridwa kuti “chinthu” mu ndime yoyamba ndi◌ָ רבדָּ  kutanthauza mawu; 
nkhani, nkhani; chinthu, chinachake; mawu a Mulungu. 
38 M’ndime ya chinayi akunena kuti pa tsiku la makumi awiri ndi anayi a mwezi 
woyamba analandira malangizo akumwamba. 
39 Yohane 6:32-35, 63; Deuteronomo 32:1-3 
40 Aroma 2:11 
41 1 Yohane 3:1; 1 Yohane 4:19; Aroma 5:5 

chikubwerezedwa apa. Mtumwi Yohane nayenso anali wokondedwa 
kwambiri42. Vumbulutso laulosi limaperekedwa kwa iwo amene alandira 
muyeso wochuluka wa agape wa Mulungu. Iwo amene mu makwerero a 
Petro43 ali pafupi kwambiri ndi Mulungu ndi amene ali ndi mwayi woona 
zochitika zaulosi ndi kuzimvetsa. 

N’chiyani chinakonza njira kuti mawu a Danieli amveke m’mabwalo 
akumwamba ndipo mngelo anatumizidwa kuti afotokoze zimene 
zidzachitike kwa anthu a Mulungu mpaka ku mapeto? Zinthu ziwiri 
zofunika kwambiri. Choyambirira pa zonse, anapanga chisankho 
m’manganizo a m’mtima mwake m’kumvetsetsa. Iye sanasankhe 
kukhala wosayanjanitsika ku vumbulutso; m’malo mwake! Iye ankafuna 
kudziwa ndi kumvetsetsa Mawu ndi chifuniro cha Mulungu. Ndipo 
chachiwiri, anadzilanga pamaso pa Mulungu. Iye anazindikira zolakwa 
zake ndi za mtundu wake, ndipo iye analemekeza Mulungu. Zikhalidwe 
ziwirizi ndi gawo la chinsinsi cha kulandira ndi kumvetsetsa vumbulutso 
la Mawu a Mulungu. Tsopano, nkhani siikutha pano. Panali munthu wina 
amene ankatsutsa Danieli kulandira vumbulutso. Chifuniro cha 
kumwamba chinali choti Danieli alandire vumbulutso kuyambira tsiku 
loyamba; koma umu ndi momwe Malemba akuvumbulutsira: 

Danieli 10:13“Koma kalonga wa ufumu wa Perisiya 
ananditsekerezera njira masiku makumi awiri ndi limodzi: ndipo 
tawona, Mikayeli, mmodzi wa akalonga akulu anadza 
kudzandithandiza; ndipo ndinakhala komweko ndi mafumu a 
Perisiya …” 20Ndiyeno iye anati, “Ukudziwa iwe chifukwa 
chiyani ndadzera kwa iwe? ndipo tsopano ndidzabwerera 
kudzamenyana ndi kalonga wa Perisiya: ndipo pamene ine 
ndapita, taonani, kalonga wa Helene adzabwera. 

Mngeloyo anayesa kuti Danieli akhale ndi kumvetsetsa kuchokera tsiku 
loyamba, koma kalonga wa Perisiya sanamulole iye. Mngelo 
anamenyana ndi kalonga wa Perisiya, ndipo kwa masiku makumi awiri 
ndi limodzi sanakhoza kupambana. Kodi kalonga wa Perisiya ndani? Mu 

 
42 Yohane 21:20 
43 2 Petro 1:5-7 

Yohane 14:30 ndi Mateyu 4:8-9 ife tiri ndi chizindikiritso cha kalonga 
wa Perisiya. Iye ali kalonga wa dziko lapansi, ndiye wolamulira 
maufumu a dzikoli. Mkulu wa maufumu a dziko lapansi ndiye 
Mdierekezi, ndichoncho, ali ndi mphamvu kuwapereka, monga m’mene 
anawaperekera kwa Yesu m’chipululu. Tsopano, kutchulidwa kwa 
Perisiya ndi chifukwa cha mfundo yakuti Danieli anali pansi pa ulamuliro 
wa Perisiya, monga momwe kwatchulidwira m’buku la Danieli. Monga 
kalonga wa Perisiya, Mdierekezi anali ndi ulamuliro wa ulamuliro 
umenewo, ndipo kwa masiku makumi awiri ndi limodzi iye anatsekereza 
ndi kumenyana motsutsana ndi mngelo amene anabweretsa chidziwitso. 

Kenako tidziwitsidwa za Mikaeli44, m’modzi mwa akalonga akulu, 
ndipono patapita masiku makumi awiri ndi limodzi Mikaeli anabwera 
kudzathandiza mngelo ameneyu kupambana. Kupatulapo Mulungu, 
Mikayeli yekha ndi amene angapambane motsutsana ndi Mdierekezi. 
Mikayeli apambana kalonga wa dziko lino. Tikuwona kuti nthawi yolira 
masiku makumi awiri ndi limodzi ikugwirizana ndi nthawi imene 
mngeloyo anali kulimbana ndi kalonga wa Perisiya. Ife tikudabwa, 
chikanachitika nchiyani ngati Danieli akanaleka kupemphera, 
kufunafuna kumvetsetsa, ndi kulira, ndi kudzilanga pamaso pa Yehova 
masiku makumi awiri ndi limodzi anatha? Zikuoneka bwinobwino kuti 
kulimbikira kwa Danieli ndi kumene kunapangitsa Mikayeli kulowerera 
mu ufumu wa Perisiya. Kulimbikira kwake kuti amvetsetse 
kunayambitsa, poyamba, mngelo kuti atumizidwe kuti ampatse iye 
kumvetsetsa, ndi masiku makumi awiri ndi limodzi pambuyo pake, 
Mikayeli atalowererapo, mngelo uyu anatha kumupatsa kumvetsetsa 
kumene Mulungu amafuna kuti akhale nako. 

Kupirira pamaso pa mpando wachifumu wachisomo kumapezekanso mu 
nkhani zina ziwiri: yoyamba pamene Yakobo analimbana ndi mngelo45, 
ndi yachiwiri mu woweruza wosalungama46. Nkhani zitatu izi 
zikuvumbulutsa chikhumbo chakuya cha mtima chimene 

 
44 Mikaeli amatanthauza “ndani ali ngati Mulungu?” 
45 Genesis 32:22-30 
46 Luka 18:1-8 

chimasonkhezeredwa ndi Mulungu. Kuzama uku kwavumbulutsidwa 
m’fanizo la ngale ya mtengo wapatali47. Choonadi ndi cha mtengo 
wapatali bwanji kwa ife? Kodi umunthu wa Yesu ndi wamtengo wapatali 
bwanji kwa ife? Kodi mphatso ya kumwamba timayiika pa mtengo 
waukulu bwanji? 

Chikhalidwe chachiwiri chimene Mawu sangabale chipatso ndi pamene 
Mawu, pamene alandiridwa monga abwera, ayambitsa mkangano, 
chizunzo ndi zolakwa. Ndipo chikhalidwe chachitatu chimene pansi pake 
Mawu sabala chipatso ndi pamene zosamalira za dziko lapansi ndi 
kufunafuna moyo wabwino m’dziko lino kupanga Mawu osabala 
chipatso. 

Tingakhale mkhalidwe lolandira Mawu a Mulungu sikungakhale 
kotchuka, ndipo kukhala mkhalidweri kungatanthauze kutsutsa ambiri. 
Kungatanthauze kupita m’njira zosiyana ndi banja lathu; 
kungatanthauzenso kukhala ndi kaimidwe kosiyana ndi kachipembedzo 
cha mudzi mwathu. Ngati tiyang’ana mbiri ya anthu a Mulungu kupyola 
mu zaka, zochitika izi zinali zachizolowezi osati zosiyana. Nzowonadi, 
ichi ndi chimene Baibulo limanena: 

2 Timoteo 3:12Inde, ndipo onse amene afuna kukhala opembedza 
mwa Khristu Yesu adzamva mazunzo. 13Koma anthu oipa ndi 
onyenga adzaipiraipira, kunyenga, ndi kunyengedwa. 

Taonani mmene chizunzo chikugwirizanirana ndi chinyengo, ndiye kuti, 
ndi kuphunzitsa mabodza m’malo mwa choona, ndipo anthu oipa kukhala 
onyengedwa ndi kunyenga. Kunyenga ndi kunyengedwa ndizogwirizana 
kwambiri ndi anthu kukhala oipa. 

Mateyu 10:21Ndipo m’bale adzapereka m’bale wake ku imfa, ndi 
atate mwana wake: ndipo ana adzaukira makolo awo, 
ndikuwapanga iwo kuti aphedwe…. 24Wophunzira saposa 
mphunzitsi wake, kapena kapolo saposa mbuye wake. 
25Kumkwanira wophunzira kuti akhale monga mbuye wake, ndi 

 
47 Mateyu 13:45-46 

kapolo monga mbuye wake. Ngati amutcha mwini nyumba 
Belezebule, sazaposa kodi kuwatero a nyumba yake? 

Khristu mwini akuchenjeza ophunzira ake kuti wophunzira sadzakhala 
pamwamba pa mbuye wake. Koma Baibulo likupitiriza kuti: 

Marko 10:29Ndipo Yesu anayankha nati, “Indetu ndinena ndi inu, 
Palibe munthu anasiya nyumba, kapena abale, kapena alongo, 
kapena atate, kapena amayi, kapena akazi, kapena ana, kapena 
minda, chifukwa cha Ine, ndi Uthenga Wabwino, 30Koma iye 
adzalandira zochuluka makhumi khumi tsopano nthawi yino, 
nyumba, ndi abale, ndi alongo, ndi amayi, ndi ana, ndi minda, ndi 
mazunzo; ndipo m’dziko liri nkudza moyo wosatha.” 

Iwo amene amadziwa Mulungu wawo amadziwa kuti Iye ndi munthu 
wabwino, ndipo Iye adzakwaniritsa Mawu ake kuposa mmene ophunzira 
ake angaganizire. Koma mwachibadwa thupi limagwira chowoneka, 
mmalo mwa chosaoneka48. Mukakumana ndi chiyembekezo cha 
mazunzo, kukhala wochotsedwa m’mabuku a tchalitchi ndi kukhala ndi 
mbiri yodetsedwa, chikhulupiriro cha ambiri chidzagwedezeka. Nthawi 
zina ngakhale kuti munthu amagwira ntchito ku bungwe lachipembedzo 
chikhoza kukhala cholepheretsa kuphunzira, ngati kuphunzira kwake 
kumatsogolera kunjira yomwe imasemphana ndi miyambo ya bungwero. 
Izi zimakhudza osati mabwenzi ndi mabanja okha, komanso 
zimapangitsa ubale wapantchito komanso ntchitoyo kukhala 
pachiwopsezo. Ndipo umu ndi mmene Mawu a Mulungu 
amakwaniritsidwira, osati chifukwa chakuti Mulungu akufuna zikhala 
choncho. Mawu a Mulungu amataya mphamvu zake mwa anthu ambiri 
akakumana ndi mazunzo, kuzunzidwa ndi kutayika kwa ulemerero wa 
kanthawi pang’ono. Ambiri sangamvetsere njira zambiri zobisika 
zamachenjerero zimene munthu angathedi kutayira Mawu a Mulungu. Ife 
tikusoweka kuphunzira za Khristu, ndi kukhala okonzeka kusiya 
zokhumba zathu, zofuna zathu pa guwa kuti Mawu a Mulungu apereke 
chipatso chake cha mtendere. Kodi nthaka iyenera kukhala bwanji mwa 

 
48 Ahebri 11:24-27 

iwo amene ayenera kulandira Mawu a Mulungu? Kodi tingalandire 
bwanji Khristu, mbewu49? 

Luka 8:15Koma zapa nthaka yabwino ndi iwo amene ndi mtima 
woona ndi wabwino, atamva mawu, nawasunga mawuwo; 
nabala chipatso ndi chipiriro. 

Nthaka yabwino ndi mtima woona ndi wabwino, ndiyeno, atamva Mawu, 
kuwasunga iwo ndi kubala chipatso ndi chipiriro. Ndi ndani amene ali 
ndi mtima woona ndi wabwino? Onse amene moona mtima afuna kuchita 
chifuniro cha Mulungu, chifukwa akuti: 

Yohane 7:17Ngati munthu aliyense afuna kuchita chifuniro chake, 
adzazindikira za chiphunzitso, ngati chichokera kwa Mulungu, 
kapena ndilankhula za Ine ndekha. 

Mwa kuyankhula kwina, kuti mudziwe chiphunzitso, ndikofunikira 
kukhala nacho chikhumbo cha kuchita chifuniro cha Mulungu. Ndiyeno 
choonadi chidzadziwika. Iwo amene akufuna kuchita chifuniro cha 
Mulungu, nadzipereka okha kutsatira kukhudzika mtima ku Mzimu 
Woyera, ndiza mtima woona ndi wabwino. Adzamva Mawu a Mulungu 
ngati akulankhula kwa iwo okha; ndipo chifukwa cha ichi 
adzawasamalira iwo, ndi kuwasunga iwo nthawi zonse. 

Marko 10:15 
15“Indetu ndinena kwa inu, Aliyense wosalandira Ufumu wa 
Mulungu ngati kamwana, sadzalowamo konse.” 

Yesu akunena kuti kuti tilandire ufumu wa Mulungu, tiyenera kuulandira 
iwo ngati kamwana. Kodi ufumu wa Mulungu n’chiyani? Ife tikuupeza 
iwo ukufotokozedwa apa: 

Marko 4:26Iye anati, “Momwemonso ufumu wa Mulungu uli ngati 
munthu ayenera kuponya mbewu panthaka;” … 30Ndipo iye anati, “Kodi 
Ufumu wa Mulungu tidzaufanizira ndi chiyani? kapena tidzaufanizira ndi 
fanizo lotani? 31Iwo uli ngati njere ya kambewu kampiru, kamene 

 
49 1 Yohane 3:9 

kakafesedwa panthaka, kamachepera kuposa mbewu zonse za padziko 
lapansi:” 

Pamene Yesu akulankhula za kulandira ufumu, amalankhula za kulandira 
mbewu kapena Mawu a Mulungu. 

Mateyu 11:25Pa nthawiyo Yesu anayankha kuti: “Ndikuyamika 
inu, Atate, Ambuye wa kumwamba ndi dziko lapansi, chifukwa 
muzibisira zinthu izi kwa anzeru ndi ozindikira, ndipo 
muziululira izi kwa makanda.” 

Nanga ndi chiyani chokhudza ana aang’ono chomwe chimawalola kuti 
alandire ufumu wa Mulungu? 

Choyamba cha zonse, kamwana kakang’ono kamakhala kosavuta, 
kawirikawiri kakhulupirira zonse zimene kauzidwa ndi kuchita pa 
chikhulupirirocho mpaka iko kataphunzira kuti anthu akhoza kunama 
kwa iko. Komanso, mwana wamng’ono ngwa chidwi komanso 
wofunitsitsa kumvetsetsa. Ndizodziwika bwino kuti pali zaka zimene ana 
samasiya kufunsa [woti chifukwa chiyani] mafunso. Dziko liri 
patsogolo pawo ndipo amafufuza chirichonse. Ubongo wawo uli ngati 
siponji. Ndipo umu ndi momwe akulu ayenera kukhalira, kuti alandire 
mbewu. 

Powonjezerapo, timawerenga ndime zotsatirazi: 

Luka 10:21Nthawi yomweyo Yesu anakondwera mumzimu, nati, 
Ine ndikuyamika Inu, O Atate, Ambuye wa kumwamba ndi dziko 
lapansi, kuti Inu mwabisira zinthu izi kwa anzeru ndi ozindikira, 
ndipo mwaululira izo kwa makanda: inde chomwecho, Atate; 
pakuti zidawoneka zabwino pamaso panu. 22Zinthu zonse 
zaperekedwa kwa Ine ndi Atate anga: ndipo palibe munthu 
adziwa Mwana ali yani, koma Atate; ndi Atate ali yani, koma 
Mwana, ndi iye amene Mwana adzamuululira iye.” 

Yesu anatumiza makumi asanu ndi awiri aja ku mizinda, ndipo 
pakubwerera kwawo, Yesu anakondwera. Zimene ophunzira anakumana 
nazo paulendo wautumikiwo unali umboni wa utumiki wa Khristu, 

umboni umene unalengeza mawu a Yesu kukhala owona 
ndikutsimikizira kuti Yesu ndi Mesiya wa dziko lino. 

Kenako Yesu amalemekeza Atate Wake. Chifukwa chiyani Iye akuchita 
ichi? Iye akuchita ichi chifukwa Atate anabisira zinthu izi kwa anzeru ndi 
ozindikira, koma anaziululira izi kwa makanda. Yesu pamenepo, 
mosazengereza, akulengeza vumbulutso ilo limene ana amalandira: 
Chidziwitso Chake ndi utumiki Wake. Yesu anati: “Zinthu zonse 
zaperekedwa kwa ine ndi Atate anga”. Yesu akudzinenera yekha kukhala 
Mtetezi wa dziko lapansi. Panalibe chirichonse chotsala chimene 
sichinaperekedwe m’manja mwa Mwana. Pamene Yesu anadza, anthu a 
pa dziko lapansi (anzeru, ozindikira) anali osakhoza, mu nzeru zawo 
zokha, kuwona Mwana wa Mulungu mkudzichepetsa kwake. Ndi 
makanda okha, amene mu mzimu wozichepetsa anamva, nakhulupirira, 
natsata, nazindikira ulemerero wa khalidwe la Mwana. 

Pamenepo Yesu ananena kuti palibe amene adziwa Mwana, koma Atate, 
ndipo palibe amene adziwa Atate, koma Mwana ndi kwa iwo amene 
Mwana adzawaululira. Yesu akudzinenera Yekha kukhala  
Wovumbulutsa wa Atate. Chidziwitso cha Atate ndi yemwe Iye ali 
chimachokera kwa Yesu, yemwe amapereka kwa amene Iye afuna. 
Tingadziwe Atate ngati ife tiyang’ana maso athu pa Yesu, chifukwa Iye 
anati: 

Yohane 14:8Filipo adanena ndi Iye, “Ambuye, tiwonetseni ife 
Atate, ndipo chitikwanira.” 9Yesu ananena naye, “Ndakhala ndi 
inu nthawi yaitali yotere; ndipo sunandizindikira, Filipo? iye 
amene waona Ine waona Atate; ndipo unena bwanji tsono, 
Mutiwonetsere ife Atate? 10Sukhulupirira kuti Ine ndiri mwa 
Atate, ndi Atate mwa Ine? mawu amene ndilankhula kwa inu 
ndilankhula osati mwa Ine ndekha: koma Atate wokhala mwa Ine 
achita ntchito.” 

Poona Mwana, timaphunzira za Atate ndi kudziwa Atate ndani. Yesu 
mwini akutiuza kuti mawu Ake ndi ntchito zenizeni za Atate Ake. Mwa 

munthu wangwiro Yesu, makhalidwe aulemerero wa Atate apezedwa50, 
chidzalo cha Umulungu51 wokhala mwa Khristu. Kuwona Yesu 
ndikuwona Atate. Tiyeni tiwerenge ndime inanso yomwe idzatsimikizira 
zomwe tikumaliza: 

Mateyu 16:13Pamene Yesu anafika kumadera a ku Kaisareya wa 
Filipo anafunsa ophunzira ake kuti: “Kodi anthu amanena kuti Ine 
Mwana wa munthu ndine yani?” 14Iwo anati: “Ena akunena kuti 
ndinu Yohane M’batizi. ena, Eliya; ndi enanso Yeremiya, kapena 
mmodzi wa aneneri.” 15Iye anati kwa iwo, “Koma inu munena 
kuti Ine ndine yani?” 16Ndipo Simoni Petro anayankha, nati, “Inu 
ndinu Kristu; Mwana wa Mulungu wamoyo.” 17Ndipo Yesu 
anayankha nati kwa iye, “Wodala ndiwe, Simoni Bar-Yona: pakuti 
thupi ndi mwazi sizinaululire ichi kwa iwe, koma Atate wanga wa 
Kumwamba.” 

Kodi Yesu ndani? Tinaona kale kuti vumbulutso la yemwe Yesu ali, 
vumbulutso la Yesu Khristu, laperekedwa ndi Atate kwa makanda. 
Kufunso la Yesu lakuti Iye ndani, ndi Petro amene anayankha, kuti, “Inu 
ndi Khristu, Mwana wa Mulungu wamoyo.” Kenako Yesu anamuuza 
Petro kukhala munthu wodala, chifukwa iye analandira vumbulutsolo 
kuchokera kwa Atate amene ali kumwamba. 

Lingaliro lowonjezera 

Tiyeni tipitirize kuyang’ana momwe ndondomeko ya vumbulutso 
imachitikira. Kodi vumbulutso la Yesu Khristu limabwera bwanji kwa 
munthu? Kodi vumbulutsolo limaperekedwa bwanji? Ku zomwe 
taphunzira kale, tidzawonjezera zotsatirazi: 

Malaki 2:7Pakuti milomo ya wansembe iyenera kusunga 
chidziwitso, ndi anthu ayenera kufunafuna chilamulo pakamwa 
pake: Pakuti iye ndiye mthenga wa Yehova wa makamu. 

 
50 2 Akorinto 4:6 
51 Akolose 2:9 

Ahebri 13:7Kumbukirani amene ali ndi ulamuliro pa inu, amene 
alankhula ndi inu mau a Mulungu: chikhulupiriro chawo 
kutsatira, kuganizira mapeto a zokambirana zawo. … 17Mverani 
iwo amene ali ndi ulamuliro pa inu, nimuwagonjere: pakuti 
adikira miyoyo yanu, monga iwo akuwerengera; kuti achite ndi 
chimwemwe, osati mwachisoni; pakuti ichi sichikupindulitsani 
inu. 

Wansembe kapena mbusa azisunga chidziwitso52. Ndi kwa wansembe 
kumene tingaphunzire lamulo. Wansembe ndiye mthenga wa Ambuye, 
ndipo tiyenera kumukumbukira. Iwo amene amalankhula Mawu a 
Mulungu kwa ife ayenera kulamulira, poganizira zolankhula zawo 
(machitidwe/makhalidwe). Tizipempherera mowona mtima abusa athu 
ndi atsogoleri auzimu. Ndi apa pamene yesero lachiwiri mu chipululu 
limaperekedwa53. Mkuphunzira kwa mtumiki kwa Baibulo, ena 
anganyalanyaze kapena kusavomereza kuti Mulungu amavumbulutsira 
kwa makanda kumvetsetsa. Akhoza kukhulupirira kuti ndi anzeru ndi 
ozindikira, kunyalanyaza khalidwe lofunikira la mtima. Amasiya kukhala 
ngati ana aang’ono. Iwo akhoza kuyesedwa kukhulupirira kuti chisankho 
chawo pamodzi ndi chouziridwa ndi chaulamuliro, kunyalanyaza 
vumbulutso lina lonse lomwe limasonyeza kuti ulamuliro wawo 
umabwera ndipo wakhazikika pa Malemba okha. Kwalembedwa 
“kenanso,” kutanthauza kuti nthawi zambiri, kuti ulandire Mawu, 
pafunika mtima woona ndi wabwino, zimene Ambuye yekha 
angapereke54, chifukwa mtima wonyenga udzasokera. Monga 
kwalembedwa “kenanso” (“kenanso” kumatanthauza kuwonjezerapo ndi 
kukulitsapo): 

Masalmo 23:1Yehova ndiye mbusa wanga; sididzasowa. Ambuye 
akufuna kukhala wonditsogolera! Iye akufuna kukhala ndi ubale 
wachindunji wapamtima ndi ine! Monga kwalembedwa 
“kenanso”: 

 
52 Mateyu 13:51-52 
53 Mateyu 4:5-7 
54 Masalmo 51:10; Yeremiya 17:9 

Yohane 6:45Kwalembedwa mwa aneneri kuti, ‘Ndipo iwo 
adzakhala onse ophunzitsidwa ndi Mulungu. Chifukwa chake 
yense wakumva, naphunzira kwa Atate, adza kwa Ine.’ 

Yakobo 1:5Ngati wina wa inu akusowa nzeru, apemphe kwa 
Mulungu amene apatsa kwa onse modzala manja, wosatonza; 
ndipo adzapatsa iye. 6Koma apemphe ndi chikhulupiriro, 
wosagwedezeka konse; pakuti wokayikayo afanana ndi funde la 
nyanja lotengeka ndi mphepo ndi kugwedezeka. 

Ndi choonadi chamtengo wapatali chotani nanga! Mulungu akufuna 
kutitengera ife mu chiyanjano cha ubale wapamtima pomwe aliyense wa 
ife atha kuphunzira pa mapazi Ake. Tiyeni tilandire Mawu athunthu a 
Mulungu, kupempherera atsogoleri athu auzimu, pamene tikuyang’ana 
ubale uja wapamtima ndi Ambuye. 

Mawu otsiriza 

Kuti Mawu a Mulungu amvetsetseke, zimafunika mtima umene uli 
wokonzeka kuwalandira. Mawu amafuna kumvetsetsa, osati 
kungowamva kokha. Mulungu amafunitsitsa kutumiza kumvetsetsa kwa 
amene amakupempha. Pakhoza kukhala zopinga zauzimu, koma 
potsirizira pake Yesu Kristu adzachotsa zopinga zonse. Zolakwa, 
kuzunzika, ndi zosamalira ndi chuma cha dziko lapansi zimalepheretsa 
Mawu kubala chipatso. Iwo okhawo amene ali ngati tiana mumzimu, 
amene amayesa Mulungu Atate wao ndi kulandira mawu Ake onse 
monga momwe aliri, adzalandira Mawu. Poyang’ana Mwana, 
timaphunzira kwa Atate ndi kudziwa Atate ndani. Vumbulutso la Yesu 
Khristu laperekedwa ndi Atate kwa makanda. Uthenga wa Uthenga 
Wabwino, uthenga wa Atate ndi Mwana, ungalandiridwe ndi onse amene 
angaulandire monga ana aang’ono. Ndondomeko yachibadwa ya 
vumbulutso ndi kudzera mwa wansembe monga mtumiki wa Mulungu: 
iye ayenera kusunga chidziwitso, ndipo lamulo liyenera kukhala 
m’milomo yake; koma Mulungu afuna kwambiri monga Atate kukhala 
ndi chiyanjano chapamtimaa ndi ife, momwe tingalandire nzeru ndi 
kumvetsetsa kuchokera kwa Iye. 

Mawu Onse Otsiriza  
Awa ndi malamulo asanu ofunikira omasulira. Malemba onse ayenera 
kutengedwa, popanda kuwonjezera kapena kuchepetsa. Malemba 
sangakhale wotsutsana, ndipo ayenera kufotokozedwa pogwiritsa ntchito 
Malemba womwewo, pamene tikupemphera kwa Mulungu kuti asinthe 
mitima yathu ndi kutipatsa kuwala. 

Pali mfundo zingapo zofunika kuziganizira. Choyamba ndi chakuti 
Mulungu, monga Mlengi wa malingaliro a munthu, ali woyenerera 
kukulitsa chida chabwino koposa chophunzitsira iwo. Pankhani imeneyi, 
Malemba ndi osaposedwa, popeza analinganizidwira ku khalidwe la 
munthu mwapadera. Ife tikhoza kuphunzira kuchokera ku mfundo za 
chiphunzitso zopezeka m’Baibulo kuti abwereze iwo m’mbali zonse za 
maphunziro. 

Chimodzi mwa zinthu zomwe timawona m’Baibulo ndi mfundo ya 
kubwereza ndi kukulitsa. Tikuwona kuti mu gawo limodzi la Baibulo 
uthenga ukuperekedwa, ndiyeno pamalo ena uthenga womwewo uli 
kuperekedwa koma kuchokera ku ngodya ina, ndiyeno 
umabwerezedwanso kwinakwake m’njira ena. Mfundo ina imene 
tingathe kuwona bwino ndiyakuti m’Baibulo muli kugwiritsa ntchito 
zithunzi ndi mafanizo. Ife takambirana zingapo m’kabukuka. 
Pobwerezabwereza pali kukulitsa nkhani zomwe zimathandizira 
kukulitsa mutu omwe uli kuganiziridwa. Pali zitsanzo zosiyanasiyana za 
zonsezi, koma ife tikhoza kuganizira ziwiri mwachidule: Chimodzi mwa 
izo ndi uthenga wabwino. Sipali buku limodzi lokha la Uthenga 
Wabwino, koma mabuku anayi osiyana, lirironse liri ndi mawonekedwe 
ake apadera, kufotokoza zochitika zomwe zinali zogwirizana ndi 
wolemba aliyense. Nkhani zimabwerezedwa ndi kukulitsidwa zokha mu 
Mauthenga Abwino. Chitsanzo china ndi maulosi opezeka mu buku la 
Danieli. Zonse zinayamba ndi loto la Nebukadinezara m’chaputala 
chachiwiri. Kenako kutsatizana kofananako kwafotokozedwa 
m’chaputala cha chisanu ndi chiwiri cha Danieli, koma kuchokera 
kumalingaliro osiyana, ndi kupitilira mumasomphenya a machaputala 
chachisanu nchitatu ndi chisanu nchinayi cha Danieli, kumalizitsa ndi 

zomwe zikufotokozedwa mumachaputala akumapeto a bukhuli. Aneneri 
am’tsogolo nawonso akubwereza ndi kukulitsa ndi kufotokoza momveka 
bwino zomwe aneneri akale analemba. 

Pamene tikuyenda pang’onopang’ono kudutsa m’Baibulo malire a 
chidziwitso akukulirakulira, kukhuza malo ochuluka, ndipo timatha 
kuwona zambiri ngati kuti tikukwera. Izi zimatifikitsa ku kukhudzika kuti 
sitingakhale otetezeka ngati tigwiritsa ntchito ndime yimodzi yokha ngati 
umboni wa chinachake. Ndime zambiri zomwe zikawonjezedwa, 
bwinonso kumvetsetsa kudzapezeka. 

Pamene tikuphunzira Malemba, padzakhala nthawi zina zomwe umboni 
womwe ulipo udzawoneka ngati wotsutsana. Zidzawoneka zosatheka 
kuchirikiza ndime imodzi popanda kusokoneza ina. Nthawi zina 
zotsutsana zomwe zimawoneka zimadzithetsa zokha m’nkhani 
yomweyo; nthawi zina satero. Nthawi zina tidzapeza zotsutsana 
zimasungunuka tikayang’ana tanthauzo la mawu, makamaka 
m’chinenero chake choyambirira. Nthawi zina satero. 

Kulephera ndi zotsatira za kusaphatikizira mfundo zotsutsana ziwiri 
mwachiwonekere zikusonyezedwa bwino m’mbiri. Israeli anali 
kuyembekezera kubwera kwa Mesiya mu ulemerero. Chiyembekezo cha 
fuko, akuru, ndi anthu pamodzi, chinali pa kubwera kwa Mesiya mu 
ulemerero Wake. Koma Baibulo limaperekanso umboni wa Mesiya 
wozunzika. Kulephera kuwonjezera vumbulutso lathunthu la Mesiya ku 
zikhulupiriro zawo kunabweretsa zotsatira zomwe tonse tikudziwa mu 
kukanidwa ndi kupachikidwa Kwake. Chifukwa chiyani anthu a 
Mulungu anatenga njira yimeneyi? Ndi zochitika ziti zomwe 
zinawafikitsa kwathunthu kunyalanyaza mbali ya choonadi? Kodi 
atsogoleri auzimu anachitapo mbali yanji? Kukumana ndi chochitika 
chotere chomwe chinabweretsa kusokonekera kwambiri ndi kutaya 
mwazi, kodi sitingathe kuphunzira kuchokera kwa makolo athu akale? 

Sikunali kusoweka kwa mphamvu ya nzeru; m’nkani zimenezi sikuti pali 
vuto konse. Yankho liri mu mtima, mu umunthu wathu55. Nkhaniyi ndi 
galasi limene limatithandiza kumvetsa chifukwa chomwe chikhalidwe 
chathu chimakonda kukana malingaliro a m’Baibulo amene ali 
osemphana omwe nthawi zina ali malonjezo odabwitsa. Chikhalidwe ichi 
chachibadwa cha mtima nthawi zonse chidzadziulula chokha 
pokhapokha titakonzedwa ndi Mzimu wa Mulungu. 

Koma ife sitiyenera kuopa zotsutsanazi. Ayi ndithu, tiyenera kuyang’ana, 
kufufuza ndi kusunga zotsutsana zokondedwa. Zosemphana zooneka ndi 
zizindikiro za kumvetsetsa kwathu sikwangwiro; ndizo lonjezono la 
kuwala kokulirapo. Malemba iwo eni adzazichotsa zosemphanazo. 
Nthawi zina timakonda kukambirana ndi kukangana pa mfundo ziwiri, 
m’malo molola maganizo kuzisakaniza izo, kupyolera mkuphunzira 
mopitirira mu Malemba ndi pemphero, mu chimodzi ndi masomphenya 
ozama. Ndi mkhalidwe iri kuti chithunzi cha mawonekedwe awiri 
chimapindula mwakuya ndi kukhala chinthu chabwino. Nthawi zina 
kulephera kusakaniza zithunzi ziwiri kukhala chimodzi ndi chifukwa 
chake Malemba ayikidwa mwa uzimuzimu. Tanthauzo la uzimuzimu 
limaperekedwa ku mawu omwe ife sitingathe kuwayanjanitsa m’lingaliro 
lawo lenileni, pamene kwenikweni ndi mukusakanikirana kwa 
zenizenizo komwe masomphenya amalandira kuya ndi kulemerera. 

Zotsutsana zomwe zikuwonekera ziri khomo la chidziwitso. Pamene 
zotsutsanazi zowonekera zimathetsedwa kudzera m’Malemba, 
chidziŵitso chatsopano chimatseguka kwa wophunzira, pamene 
chimapereka dongosolo lochuluka kukumvetsetsa kwakale. Ndipo 
pamene tikufufuza, zitseko zapatali zotsekedwa zimapezeka, 
zoyembekezera kutsegulidwa. Tidzapezanso zotsutsana zomwe 
zingakhale zokwezeka kwambiri kwa ife ndipo zomwe zingakhale 

 
55 “N’chifukwa chiyani anthu ambiri a m’nthawi ya Yesu analephera kuona kuti 
Mulungu anadzionetsera yekha mwa Yesu? Chifukwa iwo anakana kugonjera ku 
chitsogozo cha Mzimu Woyera kudzera m’Malemba, iwo anamasulira molakwika 
uthenga wa Mulungu ndi kumupachika Mpulumutsi wawo. Vuto lawo silinali la nzeru. 
Linali mitima yawo yotsekedwa yimene yinadetsa maganizo awo, yomwe yinachititsa 
kuti atayike kosatha.” Seventh Day Adventist Believe, tsamba 19. 

poyamba kufuna zigawo zingapo za kumvetsetsa zisanafungulidwe. 
Pamene zotsutsanazi zikuthetsedwa, makamaka monga izo zonena za 
makhalidwe a Mulungu, zimavumbulutsa kukongola ndi ungwiro wa 
chikhalidwe Chake. Tiyeni tione zitsanzo zina zomwe zidzatithandiza 
kumvetsetsa kutanthauza kwa ndime zina za m’Malemba pogwiritsa 
ntchito malamulo omasulira omwe ife tapanga pano. 

Chitsanzo: “Musatchule Munthu Atate Anu” 

Mateyu 23:9Ndipo musatchule wina atate wanu padziko lapansi; 
Atate wanu ali m’modzi wa Kumwamba. 

Kodi malangizo awa operekedwa ndi Khristu amagwira ntchito pa ubale 
wathu ndi makolo athu apadziko lapansi? Chifukwa lamulo limati: 

Eksodo 20:12Lemekeza atate wako ndi amako; masiku achuluke pa 
dziko limene Yehova Mulungu wanu akupatsani inu. 

Lamulo la Mulungu limatchula atate wathu apadziko lapansi “atate”, 
ndipo amatirimbikitsa kuti tiziwalemekeza chifukwa cha chikhalidwe 
chimenechi. Sitingathe kutchula atate athu aku thupi “atate”? Kodi iri ndi 
lingaliro lomwe Yesu ankafuna kupereka mlangizo limeneri? 

Ndi lamulo la chirengedwe kuti munthu aliyense amabadwa mwa mayi 
ndi kulandira moyo kuchokera kwa atate. Ichi chimazindikiridwa ndi 
lamulo lenireniro, potiitanira ife kulemekeza atate athu ndi amayi athu. 
Choncho chinthu choyamba chomwe tingazindikire ndichakuti 
ndizotsutsana ndi malamulo a chirengedwe kuti tisatchule wina “atate”. 
Koma nchiyani chomwe Yesu ankatanthauzano? Tiyeni tiwerenge ndime 
ina: 

Genesis 4:21Ndipo dzina la mbale wake ndiye Yubala; atate wa 
onse akuimba zeze ndi limba. 

Apa tikuwona kuti mawu akuti “atate” amagwiritsidwa ntchito kwa onse 
omwe amatsatira chikhalidwe china. “Atate” ndi dzina la magwero a 
mchitidwe, kapena khalidwe. Tiyeni tiwone chitsanzo china cha izi: 

Mateyu 5:44Koma ndinena kwa inu, Kondanani nawo adani anu, 
dalitsani iwo akutemberera inu, chitirani zabwino iwo akuda inu, 
ndi kupempherera iwo amene amakuchitirani mwano, ndi 
kuzunza inu; 45Kuti mukhale ana a Atate wanu amene ali 
Kuwamba: pakuti amawalitsira dzuwa lake pa oipa ndi abwino, 
nabvumbitsira mvula pa olungama ndi pa osalungama. 

Apa Yesu akuphunzitsa tanthauzo lauzimu la “ana” ndi “atate”. Kuti 
mukhale ana a winawake, m’pofunika kuchita ntchito za munthuyo, 
kukhala ndi khalidwe lake. Ndipo Yesu akutsindikanso lingaliro 
limeneri: 

Yohane 8:41“Inu muchita ntchito za atate wanu. Anati kwa Iye’, 
Sitinabadwa m’chigololo; ife tiri naye Atate mmodzi, ndiye 
Mulungu.” 42Yesu anati kwa iwo, Mulungu akanakhala Atate 
wanu, mukanakonda Ine: pakuti ndinatuluka, ndi kuchokera 
kwa Mulungu; pakuti sindinadza kwa Ine ndekha, koma Iyeyu 
anandituma Ine. 43Simuzindikira malankhulidwe anga chifukwa 
ninji? Chifukwa simungathe kumva mawu anga.” 

Ngati Afarisi analidi ndi Mulungu monga Atate wawo, akanakonda 
Khristu. Ndipo Khristu akunena pano kuti chifukwa sakonda Iye, 
sangathe kudzivomereza okha ngati ana a Mulungu. Apanso mfundozo 
zikubwerezedwanso: ndife ana a omwe ife timumva; tiri ana a iye amene 
titsata chitsanzo chake; ndipo ife tiri ana a yemwe timatsatira zochita zake 
ndi kuzichita. Tiyeni tiwerenge ndime yomwe yikufunsidwanso: 

Mateyu 23:9Ndipo musatchule wina atate wanu padziko lapansi; 
pakuti m’modzi ali Atate wanu wa Kumwamba. 

Tikhoza kuitana atate wathu wapadziko lapansi, amene tinalandira moyo 
wathu wakuthupi, “atate”. Komabe sitiyenera kuwerengera aliyense ngati 
tate pa dziko lapansi lino. Chifukwa chiyani? Chifukwa pali Atate 
m’modzi, gwero limodzi, woyambitsa m’modzi wa chirichonse56. Iye 
ndiye amene tiyenera kumumva, kutsatira ndi kutsanzira. Khalidwe lake 

 
56 1 Akorinto 8:6 

liyenera kukhala chitsanzo chathu. Mawu Ake ndi zochita Zake, ngati 
tizilandira, zidzatisintha kukhala ana Ake. 

Aefeso 5:1Chifukwa chake khalani akutsanza a Mulungu, monga 
ana okondedwa; 

Motero tikhoza kupangidwa kukhala ana Ake. Izi ndizotheka poyang’ana 
Khristu, pakuwona kuwala kwa nkhope ya Khristu, amene amatiululira 
ife chidzalo cha khalidwe la Mulungu. 

Chitsanzo Chachiwiri: “Mukukwiya kwanu, Musachimwe” 

Taona kuti tiyenera kuona Atate wathu wakumwamba m’kuunika kwa 
moyo wa Khristu, ndi kutsanzira ndi kulandira khalidwe Lake. 

Akolose 3:5Chifukwa chake fetsani ziwalo zanu ziri pa dziko 
lapansi; dama, chodetsa, chifunitso cha manyazi, chilakolako 
choipa, ndi chisiriro, chimene chiri kupembedza mafano: 
6Chifukwa cha izi udza mkwiyo wa Mulungu pa ana a 
kusamvera: 7zimene munayendamo inunso kale, pamene 
munakhala ndi moyo wanu m’menemo. 8Koma tsopano inunso 
chotsani zonsezi; mkwiyo, kupsa mtima, dumbo, mwano, 
zonyansa zoturuka mkamwa mwanu.  

Paulo akutiyitana ife kupha zinthu zapadziko lapansi m’moyo wathu, 
pakati pamene pali mkwiyo ndi kupsa mtima. Komabe, m’mawu 
omwewo tikuwona kuti mkwiyo wa Mulungu ukudza pa ana a 
kusamvera. Kodi zimenezi zingatheke bwanji? Kodi zikhoza kukhala 
kuti Mulungu akuitana kuti tisakhale ndi mkwiyo kapena kupsa mtima, 
koma kuti izi zokha zikhala za Iye mwini? Malingana ndi mkuwala kwa 
zomwe zakambidwa kale, zingatheke bwanji ife kumutsatira Mulungu? 
Kodi tingakhale bwanji ana Ake? Ife tikhoza funsanso: Kodi Mulungu ali 
bwanji? Kodi Mulungu ali bwanji akakwiyitsidwa? Iye amachita 
chiyani? Kodi amapsa mtima ngati munthu? Kodi kupsa mtima kwa 
munthu kungayerekezedwe ndi kupsa mtima kapena mkwiyo wa 
Mulungu? Kodi zikhoza kukhala kuti Mulungu mwadzidzidzi 
amaphulika ndi mkwiyo ndi kufuula ndi kuchita mwachiwawa? Umu ndi 
mmene anthu a padziko lapansi amachitira, ndipo ndi mmene ifeyo tiri 

kufunsidwa kuti tiziyike pambali. Kodi mkwiyo wa Mulungu uli ngati 
mkwiyo wa munthu? Tiyeni tipitirize kuwerenga nkhani ya ndime 
yomwe takhala tikuganizira: 

Akolose 3:9Musamanamizana wina ndi mzake, popeza 
munabvula munthu wakale pamodzi ndi ntchito zake; 10ndipo 
munabvala munthu watsopano, amene akonzedwanso 
m’chidziwitso, monga mwa chifaniziro chake cha Iye amene 
anamlenga iye: 11pomwe palibe Mhelene kapena Myuda; 
mdulidwe kapena kusadulidwa, wakunja, Msukuti, kapolo 
kapena mfulu: koma Khristu ali zonse, ndi mwa zonse. 

Mkwiyo wa Mulungu umadza pa ana osamvera chifukwa cha, mwa zina, 
kupsa mtima ndi mkwiyo zawonetseredwa ndi munthu wapadziko 
lapansi. Komabe, tikuitanidwa kuti tiphe umunthu wakale, ndi kuti ife 
tibvale umunthu watsopano, monga mwa chifaniziro cha Khristu. Mu 
mawu ena, pamene Khristu ali zonse mu zonse, pamene ife tabvala 
Khristu, ife timaika pambali mwa zinthu zina mkwiyo, kupsa mtima, 
njiru, ndi zina zotero. Tsopano, ichi chiri chofunika kwambiri, chifukwa 
mawu oti “mkwiyo” ali ofanana m’Chihelene choyambirira chimene 
chimagwiritsidwa ntchito ponena za mkwiyo wa Mulungu. Popeza 
Khristu ali vumbulutso la Atate Mwiniwake, chifaniziro chenicheni cha 
umunthu Wake57, nzoonekeratu kuti mkwiyo wa munthu suli mkwiyo wa 
Mulungu; chifukwa mkwiyo wa munthu sudzakhala mwa ife ngati 
Khristu akhala mwa ife. 

Yakobo 1:16Musanyengedwe, abale anga okondedwa. 17Mphatso 
iriyonse yabwino, ndi chininkho chiri chonse changwiro 
chichokera Kumwamba, zotsika kwa Atate wa mauniko, amene 
alibe kusinthika, mthunzi wa chitembenukiro. 18Mwa chifuniro 
chake Iye yekha anatibala ife ndi mawu a choonadi, kuti ife tikhale 
ngati zipatso zoundukula za zolengedwa zake. 19Chifukwa chake, 
abale anga okondedwa, munthu aliyense akhale wofulumira 
kumva, wodekha polankhula, wosafulumira kukwiya; 20Pakuti 
mkwiyo wa munthu suchita chilungamo cha Mulungu. 21Mwa 

 
57 Aheberi 1:3; Akolose 1:15 

ichi, mutabvula chinyanso chonse ndi chisefukiro cha choipa, 
kulandira ndi chifatso mawu owokedwa mwa inu; okhoza 
kupulumutsa miyoyo yanu. 

“Mphatso iriyonse yabwino, ndi chininkho chiri chonse changwiro 
chichokera Kumwamba, zotsika kwa Atate wa mauniko, amene alibe 
kusinthika, mthunzi wa chitembenukiro.” Ndipo nchifukwa chake 
tikulimbikitsidwa kukhala ofulumira kumva mawu a Mulungu, odekha 
polankhula, ndi osafulumira kukwiya. Tiyenera kukhala odekha kukwiya 
chifukwa izi sizichokera kwa Mulungu, popeza mphatso iriyonse 
yabwino ndi yangwiro imachokera kwa Mulungu. Ndipo Yakobo 
akufotokoza chifukwa chake: mkwiyo wa munthu suli chilungamo cha 
Mulungu. Mwachionekere, mosiyana ndi mkwiyo wa munthu, Mkwiyo 
wa Mulungu umachita chilungamo cha Mulungu. Ndipo timadzifunsa 
tokha, chilungamo cha Mulungu ndi chiyani? 

Masalmo 119:172Lirime langa lidzalankhula mawu anu; pakuti 
malamulo anu onse ndiwo chilungamo. 

Yesaya 51:7Mverani Ine, inu amene mudziwa chilungamo; anthu 
amene m’mtima mwawo muli lamulo langa;... 

Malamulo onse a Mulungu ndi olungama. Lamulo la Mulungu ndi 
chilungamo cha Mulungu. Tsopano, Malamulo Khumi, olembedwa 
pamwala, ndiwo chirengezo chokha cha chilungamo cha Mulungu 
m’mawu aumunthu, ndipo kukhala nawo mu mtima ndiko kukhala ndi 
chilungamo cha Mulungu. Malamulo khumi ndi kufotokoza kwa njira ya 
Mulungu yokhalira, ya khalidwe Lake ndi moyo Wake. Lamulo ndi 
lauzimu58, ndipo chikondi cha agape ndiyo fundo yayikulu kapena 
mzimu umene umachichirikiza.59 Chotero ndiyeno lamulo lakuti 
“Usaphe” ndi lauzimu, chifukwa lamulo ndi lauzimu, kufotokoza osati 
zochita zokha, komanso maganizo ndi mtima wa munthu. Onani momwe 
Khristu Mwiniwake amafotokozera izi: 

 
58 Aroma 7:14 
59 Mateyu 22:36-40; Aroma 13:10; Agalatiya 5:14 

Mateyu 5:21Munamva kuti kunanenedwa kwa iwo akale, Usaphe; 
koma wakupha adzakhala wopalamula mlandu: 22Koma Ine 
ndinena kwa inu, kuti yense wokwiyira mbale wake wopanda 
chifukwa adzakhala wopalamula mlandu: ndipo amene 
adzanena kwa mbale wake, Wopanda pake iwe, adzakhala 
wopalamula mlandu wa akulu: koma amene adzati, Chitsiru iwe: 
adzakhala wopalamula Gehena wa moto. 

Tanthauzo lauzimu la lamulo lakuti “Usaphe” kumaphatikizapo mkwiyo 
ndi kupsa mtima kwa abale ake. Ngati ndakwiyira mbale wanga, ine 
ndalakwa kale ku chiweruzo, ndaphwanya kale lamulo. Ndikamutcha 
wopanda pake kapena chitsiru, ndachimwa kale. Khristu anatumizidwa 
ku dziko lino kuti awonetsere ndi kudziwitsa kwa ife chilungamo cha 
Mulungu60. Ife, amene mu chikhalidwe chathu cha thupi chosadziwa 
moyo wa Mulungu, tirandira Khristu ndi lamulo mu mzimu wake; kuti 
atipatse ife chithunzithunzi chokwanira changwiro ndi ungwiro wa 
chikhalidwe cha moyo wa Mulungu, wa umoyo Wake. 

2 Akorinto 5:21Pakuti adamuyesa uchimo m’malo mwathu, amene 
sanadziwe tchimo; kuti ife tikhoze kukhala chilungamo cha 
Mulungu mwa Iye. 

Mwa Khristu tinapangidwa chilungamo cha Mulungu. Pamene ife tikhala 
mwa Khristu ndipo Iye akhala mwa ife, timalandira moyo wa Mulungu 
kudzera mwa Khristu. Timalandila umoyo Wake. Iye amalemba 
m’mitima mwathu ndi m’malingaliro athu chilamulo cha Mulungu mu 
mzimu wake. 

Aroma 5:17Pakuti ngati, ndi kulakwa kwa munthu mmodzi, imfa 
inachita ufumu mwa mmodziyo; makamaka ndithu iwo 
akulandira kuchuluka kwa chisomo ndi kwa mphatso ya 
chilungamo, adzachita ufumu mwa m’moyo ndi mmodzi, ndiye 
Yesu Khristu. 

Chilungamo cha Mulungu chiri mu mphatso ya malingaliro ndi 
chikhalidwe cha Khristu – chikondi Chake ndi chikhulupiriro mu 

 
60 Aroma 3:21; Msalmo 40:9-10 

chifuniro cha Atate Wake. Kotero sizingatheke mkwiyo wa Mulungu 
kukhala mkwiyo wa munthu, chifukwa mkwiyo wa munthu sasunga 
malamulo. Ndi zosatheka kwa munthu wathupi la nyama kuchita izi; iye 
amaswa mwachindunji lamulo loti “Usaphe” pamene wakwiyisidwa ndi 
mbale wake, pamene akutchula mnansi wake Wopanda pake iwe kapena 
kuti chitsiru iwe. Khristu, m’bale wathu wamkulu, amene 
amanyezimiritsa Atate, sanakwiyitsidwepo konse, ndipo sanatchulepo 
konse abale Ake a ang’ono61 wopanda pake kapena chitsiru. Mkwiyo wa 
Mulungu ulibe uchimo; kotero kuti umakwaniritsa mwangwiro 
chilamulo Chake chonse. Ndipo ndi mkwiyo wokhawo umene munthu 
angawonetsere; 

Aefeso 4:26Khalani wokwiya, ndipo musachimwe; musalole 
dzuwa kulowa pansi pa mkwiyo wanu: 

Taitanidwa kuti tisakhale ndi mkwiyo wa munthu. Ngati pali mkwiyo, 
ukhale opanda uchimo, ukhale osatcha ena opusa. Lolani ukhale mkwiyo 
wa Mulungu. Koma ichi chingatheke bwanji? Mwachionekere tiyenera 
kukhoza kufotokoza momveka bwino chomwe mkwiyo wa Mulungu uli. 

Munthu akhoza kulingalira ntchito ya Mulungu ndi momwe Iye 
amachitira, koma pokhapokha ngati ichi chingafotokozedwe kuchokera 
m’Malemba ndi kutsogozedwa ndi Mzimu wa Mulungu, maganizo a 
munthu ali ndi malire ndi chenicheni ndi chikhalidwe chake. Mulungu 
amanena m’mene kutali kwa munthu kuliri ndi Mulungu: Monga 
kumwamba kuli kutali ndi dziko lapansi, maganizo a Mulungu ali 
apamwamba kwambiri poyerekeza ndi a munthu, ndi ntchito za Mulungu 
poyerekezera ndi ntchito za munthu.62 

Tiyeni tikumbukire kufunika kwa mfundo zomasulira kuti tipeze kuwala 
kokhuzana ndi ndime iriyonse ya m’Baibulo. Pamene Khristu anadza pa 
dziko lapansi, sanataye zolembedwa za m’Chipangano Chakale, koma 
m’malo mwake anazitukula izo. Iye anatsimikizira kuti Iye sanabwere 
kuzaswa lamulo, koma kulikwaniritsa mu mzimu umene lipatsidwira. 

 
61 Aheberi 2:11, 17 
62 Yesaya 55:8 

Choncho timatsatira Khristu pofotokoza kuti Mawu onse ndi 
ovomerezeka. Chachiwiri, ife sitingawonjezere mawu kapena lingaliro 
lirironse kwa iwo. Chachitatu, ife sitingachotse maganizo kapena 
malingaliro omwe ali m’Malemba. Chachinayi, ife tiyenera kulola 
Baibulo kuti lidzitanthauzire lokha. Baibulo lenilenilo limafotokoza 
ndipo limamasulira mawu ndi mitu yomwe tikuphunzira. Chachisanu, ife 
tiyenera kupemphera kwa Mulungu kuti atipatse Mzimu Wake, kuti 
adziwitse chifuniro Chake, ndi kuti ife tikakhoze kumvetsetsa mkwiyo 
wa Mulungu. 

Khristu ndi chifaniziro cha Mulungu. Ngati tikufuna kumudziwa 
Mulungu, tiyenera kuyang’na Khristu. Ndipo pakuwona Khristu, 
tikuwona chiyani kukhuzana ndi mkwiyo, ukali kapena kupsa mtima? 

Marko 3:1Ndipo analowanso m’sunagoge; ndipo pamenepo 
panali munthu wa dzanja lopuwala. 2Ndipo iwo anamuyang’ana 
Iye ngati adzamchiritsa iye tsiku la sabata; kuti amtsutse Iye. 
3Ndipo ananena kwa munthu amene anali ndi dzanja lopuwala, 
“Imirira.” 4Ndipo anawauza kuti: “Kodi n’kololedwa kuchitira 
zabwino kapena kuchita choipa, masiku a sabata? kupulumutsa 
moyo, kapena kupha?” Koma iwo anakhala chete. 5Ndipo m’mene 
anawunguzawunguza iwo ndi mkwiyo, ndi chisoni chifukwa 
cha kuwuma kwa m’mitima kwawo, ananena kwa munthuyo, 
“Tambasula dzanja lako.” Ndipo analitambasula: ndipo dzanja 
lake linachira nakhala monga linalo. 6Ndipo Afarisi anatuluka, 
nakhala upo pamodzi ndi Aherode motsutsana naye, momwe 
angawonongere Iye. 7Koma Yesu anachoka pamodzi ndi 
ophunzira Ake kupita ku nyanja: ndipo khamu lalikulu la anthu 
ochokera ku Galileya linamtsata Iye, ndi ochokera ku Yudeya. 

Taonani bwinobwino zimene zinachitika: Khristu analowa m’sunagoge 
ndipo anaona munthu wodwala. Iye anafunsa iwo amene anadzitcha okha 
kukhala otsatira a Mulungu, “Kodi n’kololedwa kuchita zabwino pa tsiku 
la Sabata?” N’kololedwa kuchiritsa, kupereka moyo? Koma palibe 
aliyense anayankha, iwo sana muyankhe Iye. Zinali zosatheka kuti iwo 
atsimikize kuti zinali zololedwa kuchita zabwino. Kenako Khristu 
anakwiya. Pano tiri ndi mawu “mkwiyo”, womwewo womwe tawona 

m’nkhani zina zomwe tazitchula kuchokera ku Chipangano Chatsopano. 
Koma kodi tikuwona chiyani? Iye anayang’ana pa iwo ndipo munali 
mkwiyo mwa Iye. Chifukwa chiyani? Chifukwa Iye anawona kuuma kwa 
mitima yawo; Iye anatha kuona ndi kuwerenga chirichonse cha zifukwa 
zawo kuti asabwere poyera. 

Tikudziwa kuti kuuma mtima kumabwera chifukwa cha uchimo.63 
Khristu akumva chisoni. Iye ali wachisoni, chifukwa Iye atha kuona 
mapeto a njira imene iwo asankha. Iye ali wachisoni, chifukwa iwo 
anaumitsa mitima yawo ku masomphenya a Mzimu Woyera, ndipo izi 
zikuwatalikitsa iwo ku chipulumutso. Khristu akukwiyitsidwa, osati ndi 
abale ake, koma chifukwa uchimo m’miyoyo yawo ukuwatalikitsa iwo 
ku moyo wa Mulungu umene ukuperekedwa kudzera ku Mzimu Wake. 
Khristu akumva chisoni chifukwa cha iwo ataona mitima yawo 
yowumitsidwa. 

Ndipo, kodi Yesu akuchita chiyani ndi mkwiyo wake? Iye akuchoka; Iye 
akupita ku nyanja. Ndiyeno tikuwona kuti kwa Yesu mkwiyo uli pa 
tchimo ndi chomwe tchimo likuyambitsa. Mkwiyo uwu ukubwera ndi 
ululu ndi chisoni chifukwa cha kuuma kwa mtima kumene kukungidwa 
ndi chinyengo cha uchimo. Ndipo mkwiyo uwu ndi chisoni chifukwa Iye 
ayenera kuchoka pamene akukumana ndi kuuma uku kwa mtima. 
Chilakolako Chake chikusonkhezeredwa chifukwa pakuchoka, Iye 
sadzatha kuwadalitsa iwo. Khristu sazadzikakamiza; Iye sakakamiza 
aliyense. Akakumana ndi kukanizidwa, amachoka ndi mtima wachisoni. 

Mwa njira yina, nchiyani chikuchitikira kwa anthu? Kwa iwo amene 
mitima yawo iri youmitsidwa, pamene akumana ndi mkwiyo ndi chisoni 
cha Khristu, chimene mwina chinawonekera mu mawonekedwe a nkhope 
Yake ndi kamvekedwe ka mawu Ake, iwo asonkhana pamodzi kuti 
amuphe Iye. Apa, m’ndandanda wachidule komanso mophweka, tiri ndi 
mkwiyo wa Mulungu owonekera m’moyo wa Khristu. Mulungu 
amapereka chipulumutso, koma kuuma kwa mtima kumakana zabwino. 
Pamene akumana ndi kuuma kwa mtima, Mulungu amaonetsera mkwiyo 

 
63 Ahebri 3:13 

Wake, womwe ukuphatikizaponso makamaka m’chisoni chifukwa cha 
kuumitsa kwa mtima, ndi kuchotsedwa kwa kupezeka Kwake. Pamene 
zachitika izi, munthu amafuna kuwononga Khristu. 

Mwina mungamafunse tsopano, koma zonsezi timazipeza bwanji 
m’Chipangano Chakale? Kodi mkwiyo wa Mulungu uli bwanji mu 
Chipangano Chakale? Chifukwa cholepheretsa cha danga, 
sitingaganizire zochitika zonse, koma chokha chomwe chimatchulidwa 
ngati chogwira ntchito pazochitika zonse.64 

Deuteronomo 31:16Ndipo Yehova anati kwa Mose, “Taona! 
Udzagona tulo ndi makolo ako; ndipo anthu awa adzauka, 
nuchita chigololo ndi milungu ya alendo ya dziko limene analowa 
kukhala pakati pawo, nadzasiya Ine, ndi kuswa pangano langa 
limene ndinapangana nao. 17Pamenepo mkwiyo wanga 
udzawayakira tsiku limenelo. ndipo ndidzawasiya, ndipo 
ndidzawabisira nkhope yanga; ndipo adzathedwa, ndi zoipa ndi 
zobvuta zambiri zidzawapeza; kotero kuti tsiku limenelo 
adzanena kuti, ‘Ayi zoipa izi zatigwera, chifukwa Mulungu wathu 
sali pakati pathu ife?’ 18Ndipo  ndidzabisa ndithu nkhope yanga 
tsiku limenelo kwa anthu onse chifukwa cha zoipa zomwe 
adazichita popeza anatembenukira kwa milungu ina.” 

Onani kutsatizana kwa zomwe zikanachitikira anthu a Israeli. Anthuwo 
akanasiya Mulungu n’kuyamba kutsatira milungu yonyenga. Anthu 
akanaphwanya pangano la Mulungu. Kuswa pangano la Mulungu ndiko 
kuumitsa kwa mtima, kukaniza kutsutsika kwa uchimo ndi kukana 
kuperekedwa kwa chikhululukiro. Kuswa pangano ndiko kukana mawu 
a Mzimu Woyera amene amatiitana ife kuti timulandire Iye. Pamene izi 
zachitika, ndime yikutiuza kuti mkwiyo wa Mulungu umayaka. Ndipo 
ndondomeko ndiyofotokozedwa bwino. Pamene mkwiyo wa Mulungu 
wayaka, Iye amawasiya ndipo amabisira nkhope Yake kwa iwo. Izi 
zimapangitsa ambiri a iwo kumezedwa kapena kuwonongedwa, ndi kuti 

 
64 Kuti muphunzire mopitirira za mkwiyo wa Mulungu, chonde wonani “The Loving 
Wrath of God”, “God’s Strange Act” and “Agape”, kuchokera ku maranathamedia.com 

zoipa ndi zovuta zambiri zimagwera iwo. Zonsezi zimachitika chifukwa 
Mulungu salinso pakati pawo. 

Tsono mkwiyo wa Mulungu umaonekera pamene Mulungu awasiya iwo; 
ndi kuwapereka iwo kwa milungu yawo. Mulungu amawasiya chifukwa 
iwo samufunanso m’miyoyo yawo, ndipo Mulungu amalemekeza 
chisankho chawo. Pochoka, powasiya, powachokera, amawasiyira iwo 
ku chifundo chawo, ndipo choipa chimawadzera iwo. Tingathe ife 
kuwona ichi mowoneka bwino m’moyo wa Israyeli? 

Oweruza 10:6Ndipo ana a Israyeli anachitanso choipa pamaso pa 
Yehova natumikira Abaala, ndi Asitaroti, ndi milungu ya Siriya, 
ndi milungu ya Zidoni, ndi milungu ya Moabu, ndi milungu ya 
ana a Amoni, ndi milungu ya Afilisti, ndipo anasiya Yehova, 
osamtumikira. 7Ndipo mkwiyo wa Yehova unayakira Israyeli, 
nawagulitsa m’manja mwa Afilisti, ndi m’manja mwa ana a 
Amoni… 15Ndipo ana a Israyeli anati kwa Yehova, “Tachimwa: 
mutichitire ife chiri chonse chikukomera pamaso panu; 
tipulumutseni ife lero lino, tikupemphani.” 16Ndipo anacotsa 
milungu ya chilendo pakati pawo, natumikira Yehova: ndipo 
moyo wake unagwidwa chisoni chifukwa cha masautso a 
Isiraeli. 

Taonani bwinobwino zimene zinachitika. Ana a Isiraeli anachita zoipa, 
mkwiyo wa Mulungu unayaka, ndipo anawapereka kwa adani awo – 
pamenepo kwa Afilisti. Kenako anthu analira kwa Mulungu ndipo 
anavomereza kuti anatalikirana ndi Iye. Lemba likuti anachotsa milungu 
yachilendo pakati pawo ndipo anatumikira Ambuye. M’mutu wotsatira 
tikuuzidwa za ufulu umene Mulungu anabweretsa kudzera mwa Yefita. 
Komabe, ife tikusonyeza kuti Mulungu anamva chisoni ndi kuvutika 
chifukwa cha zochitika zawo. Mulungu sanyalanyaza mzochitika zimene 
ana Ake, zolengedwa za manja Ake, adutsamo. Ndipo ndi pano pamene 
tingayambe kuzindikira maganizo Mulungu amapyolamo pamene Iye 
potsiriza ayenera kumusiya munthu kuzolingalira zake. 

Yesaya 22:4Chifukwa chake ndinati, ‘Mundiyang’ane; Ine 
ndidzalira mowawidwa mtima, musavutike kunditonthoza, 

chifukwa cha kuwonongeka kwa mwana wamkazi wa anthu 
anga.’ 

Pa chiwonongeko chimene chikudza pa Yerusalemu, pa Yuda, pa 
Israyeli, atero Yehova, “Musandiyang’ane Ine, ndidzalira mowawa 
mtima.” Ndipo Iye akupempha kuti asayese kumutonthoza Iye chifukwa 
cha chiwonongeko cha mwana wamkazi wa anthu Ake. Mkwiyo wa 
Mulungu sichisangalalo kwa lye, ngakhale kukwanitsidwa ndi kupereka 
chilango chomwe wolakwa anayenera. Nzosiyana ndithu; Mkwiyo wa 
Mulungu ndi mtima wodzaza ndi chisoni ndi zowawa, ndi misozi yambiri 
yowawa, Mulungu amathela kuchotsa chitetezo Chake polola ana ake 
kukolola zotsatira za zoyipa zomwe anafesa. 

M’ndime zochepazi, lingaliro lokhuza mkwiyo wa Mulungu limayamba 
kuvumbulutsidwa kwa ife. Kuti tikhale okhulupirika ku Malemba, ndime 
izi ziyenera kuphatikizidwa mu kuphunzira kwa mutu uwu. Kusatero 
kungatanthauze kudula kapena kuchotsa mbali zina za Malemba. 
Mosiyana ndi mkwiyo wa munthu, mkwiyo wa Mulungu umasunga 
chilungamo cha Mulungu, kapena malamulo, m’lingaliro lake lauzimu. 
Kufananiza mkwiyo wa Mulungu ndi mkwiyo wa munthu 
kungatanthauze kunyalanyaza umboni wa malemba ife tauwonetsa, 
ndipo zingakhale kufanana ndi kutsutsa ndi kuwonjezera ku Mau a 
Mulungu, zimene taona kuti ndi zoletsedwa kotheratu. 

Mkwiyo wa Mulungu, wofotokozedwa ndi Malemba enieniwo, ndiwo 
mkwiyo chifukwa cha uchimo, ndi mkwiyo chifukwa cha zomwe uchimo 
umayambitsa mwa munthu. Ndi zowawa, chisoni ndi kulira chifukwa 
chololera zofuna za munthu ndi kumusiya kuti achite zofuna zake. 
Kuyenera kusiya wochimwa kumachititsa Mulungu kuwawidwa mtima 
koopsa ndi mkwiyo, koma potsirizira Mulungu amalola kuti iye asankhe 
yekha tsogolo lake. Kuphunzira kwa mawu awa ndi zochitika zomwe 
kupsa mtima kapena mkwiyo nzowonekera m’Malemba onse 
zidzatiwonetsera lingaliro iri, ndi kumaliza kulikonse komwe tikufikako 
kudzayenera, mwa kufunikira, kusazatsutsane ndi malemba amene 
takambirana m’phunziro lachiduleli. 

Mawu Otsiriza: 

Kuti tidziwe choonadi, tiyenera kusonkhanitsa mawu onse a m’Malemba 
- liwu lirironse lokhudza mutu. Mawu aliwonse, kulengeza, 
chikhulupiriro ndi chiphunzitso ziyenera kuyesedwa poyang’ana ndime 
zonse ndi maumboni a nkhani imeneyo m’Baibulo. M’zambiri, ziyenera 
kuyesedwa m’kuunika kwa Baibulo lonse. Choonadi chidzakhala malo 
omwewo sichimatsutsana ndi chirengezo chirichonse cha m’Baibulo 
pamodzi ndi khalidwe lowonetseredwa ndi moyo wa Mwana wa 
Mulungu monga Mwana wa Munthu. Choonadi chidzakhala mu malo 
omwe sichiphwanya Mawu a Mulungu, icho chimatsimikizira monga 
choonadi ku Malemba onse. Kutsatira mchitidwewu ndi kudziyika tokha 
kuseri kwa chishango cha Ambuye. Baibulo ndilo mapeto a kutsutsana 
kuli konse ndi mkangano uliwonse. Ngati ife tikanapanda kulitsatira, 
tikanatani ife? Kodi ife tikanatsatira ziphunzitso za munthu aliyense 
m’malo mwake65? Palibe zosankha zambiri, ziripo? 

Ndiyeno ndi chikhulupiriro changa kuti, kutsatira malamulo osavuta awa 
akumasulira mosatopa, tidzatsogoleredwa ku chidziwitso cha Yesu. 
Mulungu atithandize tonse. 

 
65 1 Mafumu 13:14-24; 1 Petro 5:8 

Kodi Inu Mumawerenga Bwanji? 

Khristu amatiuza kuti Mawu a Mulungu ndi choonadi. 

Koma pali zikhulupiriro zosiyanasiyana, ndipo mwachionekere 
zonsezo zimachokera m’Baibulo, choncho ife tingadziwe bwanji? 
Nanga tingadziwe bwanji choonadi pamene tikupeza kuti m’Baibulo 
muli zinthu zooneka ngati zotsutsana? 

Baibulo lenilenilo limatiphunzitsa mmene tingathetsere mavuto 
wooneka ngati amenewa, mwa malangizo omveka bwino ndi 
mafanizo. Pamene ife tikutsatira malangizo a m’Malemba onena za 
mmene tingalandirire Mawu a Mulungu, kenako mmene 
timawerengera Baibulo zimasintha kwambiri. Paulo akutilangiza 
kugawa moyenera Mawu a choonadi - tingachite bwanji choncho? 

Kuyankha mafunsowa, werengani m’kabukuka maziko a Mfundo 
Kapena Malamulo Omasulira, amene Baibulo limalengeza. 

 


